
ዐውል 2.00 ነቅፈ17ይት ሰነት ዕልብ 22 ሰንበት ንኢሽ 25 ማዮ 2024

ክል አርቦዕ እብ ትግራይት ለትፈግር ሳምንታይት ጀሪደት

ዒድ ሕርየት ዲብ ስዑድየ
እሕትፋል 33ይት ሰነት ዒድ 

ሕርየት ኤረትርየ፡ “ደማን ሰላም 
እብ ሰባት” እበ ትብል ስቅራት፡ 
ዲብ መዳይን ርያድ፡ ጀደ፡ ደማም፡ 
ኸሚስ ምሸጥ ወአ’ነማስ እብ 
ነያረት ተዐየደ።

ዲብ ዮም 23 ማዮ ዲብ ርያድ 
ዲብለ ገብአ ምን ቃዐት ነቅፈ እብ 
ወሳእል እጅትማዒ ሙባሽር ዲብ 
ክለ ዐለም ለተሐላለፈ እሕትፋል፡ 
ርኢስ ጃልየት ርያድ ወድዋራተ 
ዐብደሩሕማን ኢማም፡ ሕርየት 
እግልነ ኤረትርዪን እብ መሐረስለ 

ጀላበ ለደፍዐናሁ ዐውል ቃሊ 
ተርጀመት ፍንቲት ክምሰል በ 
እንዴ አሸረ፡ ሕርየት ለአምጸአ 
ወለሐፍዘ ቅየም እግል ግም 

እት ቀበት ዐድ ወካርጅ 
ለነብር ሸዐብ ኤረትርየ፡ እግል 
24 ማዮ- 33ይት ሰነት 
እሕትፋል ዒድ ሕርየት፡ እብ 
ሐበን ወሕሽመት ተሐደረየ።

እት ዓሲመትን አስመረ፡ 
እት ዮም 22 ወ23 አምሱይ 
እብ ዐስሮታት ኣላፍ ለልትዐለብ 
ሸዐብ እት ሸዋርዕ እት ተንክር፡ 
እብ ለትፈናተ ፍረቅ ዓዳት 
ቀዱሙ እበ ዐለው በራምጅ 
ሙሲቃት ልተልሄ እምሱይ ቱ።

ረስሚ ዒድ ሕርየት 33ይት ሰነት እት አስመረ

ሸዐብ ኤረትርየ፡ 24 ማዮ እብ ሐበን ተሐደረየ

እሕትፋል ረስሚ 33ይት ሰነት 
ዒድ ሕርየት፡ “ደማነት ሰላም እብ 
ሰባት” እበ ትብል ስቅራት፡ ማሌ 
አልዐስር እት እስታድዩም አስመረ 
እብ ለትወቀለት ደረጀት ትሰርገለ።

እተ እብ ናይ ሕሽመት 
አሴራር ለትተለ፡ እግል ሓይስ 
ርኢስ ኢሰያስ አፍወርቂ ወዝክረት 
ሹሀዳእ ለአንበተ እሕትፋል ረስሚ፡ 
ርኢስ ልጅነት ዓያድ ወጠን ሰፊር 
ዘመዴ ተኽሌ፡ እብ አምኣት 
አንፋር ለትተለ አሴራር ዐስከሪ 
ወወራት ፈን፡ ክምሰልሁመ እብ 
ሸባባት ደረሰ ለትሰርገ እግል 
ዉሕደት ፍርስነት፡ ወስሙድ 

ሸዐብነ ለሸርሕ ጽበጥ፡ ክምሰልሁመ 
ናይ 30 ሰነት መሪር ንዳል፡ እግል 
ሕፍዘት ስያደትነ ወመዳፈዐት 
ዐማር ለሸርሕ፡ እግል አዉረሐት 
መዳሊት ለገአ እሉ ዕፌ ክም ቀርበ 
እት ሸርሕ፡ እግል ሸዐብ ኤረትርየ 
ወቅዋት ድፋዑ አሰናይነ ቤለ።

ርኢስ አሰያስ አፍወርቂ 
እተ አስመዐየ ከሊመት፡ እግል 
ሸዐብ ኤረትርየ እት ቀበት ዐድ 
ወኻርጅ ምስል ክሎም ፈተቹ 
“አሰናይነ ሐቆለ ቤለ፡ ዝክርያት 
እስትቅላልነ፡ እት ዲናሚክያይ 
ብናእ ወጠን ወስያደት ኤረትርየ 
ለአመመ ሄራር እግል ጌማም፡ እት 

ዓለም ወመንጠቀትነ ለሀለ ተየልል 
ለእንታይን እተ መናሰበት ክምተ 
ሐበረ።

እብ ፍንቱይ እትለን ለሐልፈየ 
ሰኖታት ሕዳት “ለኦሮ እድንያይ 
ቁጥብ እብ ሰባት ገባይል ዐለም 
እት ልትፈለል እተ መጽአ እቱ 
ወመሳልሕ እድንያይ ንዛም ጀላብ 
እግል ልምጸእ ለትጠወረ ዐሸም 
ለዘክረ ርኢስ ኢሰያስ፡ ጽበጥለ ፍክር 
ዐሚም፡ ምስል ጠባይዑ ወስታት 
እስትራቲጅየቱ እግል ወደሖት 
ለእመመ ክምሰል ዐለ ሐበረ።

ታመት ከሊመት ሓይስ ርኢስ ታመት ከሊመት ሓይስ ርኢስ 
ዲብ ገጽ 2 ህሌት እኩምዲብ ገጽ 2 ህሌት እኩም

ሓር አውረሶት፡ ክፋል በራምጅ 
እሕትፋል ሕርየት ዲብ ገብእ 
እበትወቀለት እግል ልተላሌ 
ክምሰል ለትሐዜ አፍሀመ።

መስኡለት ሽኡን ተንፊዝየት 
ሰፋረት ኤረትርየ አሰይደ ወይኒ 
ገረዝግሄር እብ ጀሀተ 24 ማዮ - 
ናይ ዎሮ ዘበን መግዘም ለትሰበረ 
እተ ታሪካይት ወዝያደት ክሉ 
ዓያድነ ክምሰልተ እንዴ አሸረት፡ 
እብ ስሙድ ወከህላት እበ 
ከሰብናሁ ሰዋልፍ ሰባት፡ ዲብ 
ሄራር ዐማር ወሐዮት እቅትሳድ 

አሳስ ትሩድ ክሩይ ክምሰል ህለ፡ 
እግለ እንሽህዱ ለህሌነ በራምጅ 
ሰባት እግል አደቀቦት ክምሰል 
ወጅብ አትፋቀደት።

ለእሕትፋል፡ ደረሰ እበ 
ቀደመዉ መዳሊት፡ ፈሬዕ 
መሕበር ወጠን አዋልድ አንሳት 
እበ አዳለዩ ዕፌ ኣላት ነባሪ፡ እብ 
ሸባብ ወዐባዪ ለዳለ ዕፌ ልባስ 
ዓዳት ወትልህያታት፡ ክምሰልሁመ 
አሽዓር ፍርቀት ዓዳት ርያድ እበ 
ቀደመቱ በርናምጅ ጋምል ዐለ።

እተ መናሰበት እብ ክሱስ 33ይ 
ዒድ ሕርየት እተ ገብአ ጅግራታት 
ኮበሪት እግር ለተዐወተ ፈሪቅ ካስ 
ወጃእዘት ተሀየበ።

እሊ ክእነ ዲብ እንቱ፡ ኤረትርዪን 
ስካን ደማን ወድዋራተ (ምፍጋር 
ጸሓይ ስዑድየ)፡ መስኡለት ሽኡን 

ተንፊዝየት ሰፋረት ኤረትርየ 
አሰይደ ወይኒ ገረዝግሄር እተ 
ሻረከት ዲቡ፡ እት ዮም 16 ማዮ 
ለወደዉ እሕትፋል፡ ሕርየት 
መጥ-መጦረ ዐየዶተ ለተአረፈዐ 
መስኡልየት ክም ህሌት እት ሸረሖ 
መዳላዮም አከደው።

እምበልሁመ ጃልየት 
ኤረትርዪን ስካን ጅደ ወድዋራተ 
ዲብ ዮም 23 ማዮ እት ቃዐት 
በሐር ቀየሕ እተ ወዴቱ ዓም 
ቁንስል፡ መስኡል ቅደይ ሸዐብ 
ወብዕዳም ለሻረከው እቱ ናይር 
ዒድ 33ይት ሰነት ሕርየት፡ ደረሰ 
እድንያይት መድረሰት ጃልየት 

ወፍርቀት ዓዳት ራኢ እበ ቀደመዉ 
ዕፌ ዓዳት ወፈን ለተለ ዐለ።

ዲብ ደንጎበ፡ እብ መናሰበት 
እሕትፋል ዒድ ሕርየት ዲብለ 
ትነዘመ ጅግራታት ርያደት 
ለተዐወተው ጀዋእዝ ተሀበ።

ዲብ መዲነት አ’ነማስ እት 
ዮም 18ማዮ፡ ዲብ ኸሚስ ምሼጥ 
ህዬ ዲብ ዮም17 ማዮ እተ 
ገብአ እብለፈናተ ዕፌ ንዉር 
ለዐለ እሕትፋላትመ፡ መሻርከት 
መዳሊቶም እግል ዐውቴ በራምጅ 
ዐማር ወጠን እንዴ አከደው እግል 
ሸዐብ ኤረትርየ እብ ተማሙ 
ወቅዋት ድፍዑ መደት ሰኔት 
ተምነው።

“እስትቅላል ኤረትርየ፡ ህያብ 
ፉራስ ሹሀዳና ቱ” ለቤለው 
ኤሪነ ለትሰእለቶም መሻርከት፡ 
ናይ ዮም ዓመት ዒድ ሕርየት 
እብ መጆብ ናይለ ባይኣም እተ 
ሀሌነ መርሐለት ሐዳስ እት 
ሸረሖ፡ ኤረትርየ ፈድል ስብልት 
ማርሒተ ወሸዕበ፡ እግል ክሉ 
ጻብኢት እብ ዉሕደት ወዉፋቅ 
እንዴ ጋብሀት ለሰተተቱ ሄራር 
እት ዐውቴ ክምሰል ተአበጽሕ 
ለለአሸአክክ ክም አለቡ 
አከደው።

ምን ካርጅ ለመጽአው 
መዋጥኒን እብ ተረቶም፡ እሊ 
እሕትፋል እግል ለዐይዶ 
እት ዐዶም ምጽአቶም ሐበን 
ወለውቀት እቡ ክም ልሽዕሮ፡ 
እት ክል መሻርካይ ለትትርኤ 
ፈርሐት፡ ፈ’ተ ወዉሕደት 
ክምሰል በሰጠዮም ሸርሐው።

እሊ ክእነ እት ህለ፡ ማሌ ዮም 
24 ማዮዩ ሳዐት 6 እስቡሕ፡ 
መዕነት ወሕሽመት ሕርየት 
ወፈድ’ለ ለትደፈዐ ዐዉል፡ 21 
ኢነት ምድፋዕ ትለከፈ።

 ጥብዐት ፍንቲት



2ገጽ17ይት ሰነት ዕልብ 22 ሰንበት ንኢሽ 25 ማዮ 2024

ደማነት ሰላም እብ ሰባት!ደማነት ሰላም እብ ሰባት!

ሓይሳት ወሓይሳምሓይሳት ወሓይሳም
እግል ሸዐብ ኤረትርየ ዲብ ቀበት 

ዐድ ወካርጅ፡ ምስል ክሎም ፈተቹ፡ 
ወሕር ገቢል ዐለም አሰናይ!

እለ ሕሽምት አምዕል፡ 33ይት 
ሰነት ሕርየት እግል አግመሎት 
ለለአፈዝዕ ዕፌ እት አዳላይ 
ለከድመው፡ ሐምዴ ትብጸሖም።

ዲብ ዝክርያት ሕርየትነ ክል ሖል፡ 
እት ዳይናሚካይት ዐማር ወብነእ 
ስያደት ለበ ኤረትርየ፡ ለትሸቀ ሄራር 
መሃም እንዴ አትመሳኔነ እግል 
ቀየሞት፡ ዲብ እዲነ ወግዋሬነ ለህለ 
ለልትባደል ተየልል፡ ለእንታይን እተ 
መናሰበት ተ። እተ ሐልፈየ 33 
ሰነት፡ ምስል ካቲመ “ሐርብ-ብሩድ”፡ 
ሐዲስ ንዛም እዲነ እግል አስበቆት፡ 
ለመጽአ አፍካር ወዐገል ስያሳት፡ 
ለሰበበዩ ሸረንርብ እብ ዋድሐት 
እግል ትፍሀሙ ጀላብ እግል ልስዴ፡ 
ለትወሰቀ መላሓዛትነ መርጀዕ ቱ። 
እትለን ለሐልፈየ ሑዳት ሰኔታት 
እብ ፍንቱይ ለእግል ለአስተዕምር 
ለትሐዘ ‘ዎሮት-ቅጥቡ’ እድንያይ 
ንዛም፡ እብ ሰባት ሕር ገባይል 
ዐለም፡ ዲብ ወድቅ እተ ልሄርር 
እቱ ለህለ፡ ሐዲስ ወመሳልሕ ብዞሕ 
ገባይል ለወክል እድንያይ ንዛም 
ጀላብ እግል ልምጸእ ለትጠወረ 
ጥሞሕ፡ አርእስ መላሓዛትናቱ 
ለዐለ። እለን “መዐደዪት-መርሐለት” 
እግል ልትበሀለ ለቀድረ ሰኖታት፡ 
ምስል ክሉ ለልትባደል ዐዋምለን፡ 
እብ ፋዬሕ ፍሂም፡ እት ሰነት 
2021፡ 2022 ወ2023 እበ ለገብአ 
መታይናይ መታብዓት፡ ጽበጥ 
አፍካር “ዕመም-ዝመት”፡ ምስል ናይ 
ሀረሚቱ (Elites) እስራተጂታት 
ወስታቲባት አብሳር እግል ወደሖት 
ለአመመ ዐለ። አዜ እት ሰነት 2024 
ህዬ ሚ መስል ህለ?

ቀደም 30 ሰነት ለተአወጀ 
ሐርብ “ቀየዶት” እግል ሩስየ ሰልፍ 
እንዴ ረተበ፡ እብ ሕፉን ደዓያት፡ 
ናይ ክል ምዕል ሸዓር ጋብእ ለህለ 
ጋር ቱ። እግለ ትዳየሰው ‘ኔቶ’ ወ 
‘እተሓድ አሮበ’፡ እንዴ አትባዝሐከ 
ወትንቱን እት ትወዴ እሎም፡ ዳቅብ 
ክም ህለ እግል አተምሰሎት ለገብእ 
ተማሲል፡ ዲብ ተማስ እንዴ ትወሐለ 
ውሩጥ ክም ህለ እግል ልትሰተር 
ቃድር ይህለ። ዲብ እሊ ግምሽ 

ከሊመት ርኢስ እት 33ይት ዒድ ሕርየት-2024

(futile) ሐርብ፡ ክል-ምዕል ለሐርር 
ለህለ ቢልዮናት ዶላራት፡ አስክ 
ትሪልዮናት ልትፌተት ክምሰል ህለ 
ህዬ ዋዴሕ ህለ። አክለ ሀነነ፡ ደማር 
ዲብ ለአዘይድ ዲብ ኩለ እዲነ 
እግል ለአምጸአ ለቀድር ብቆት 
ህዬ፡ እብ ቀለቀሎ ለትትረኤ ኢኮን። 
‘ሀረሚት’ ናይለ ማሬዕ አፍካር፡ 
ዝያደት ሸውሽሮም ሰበት ሀላመ፡ 
እግል ልሕሶቡ ለቀድሮ ሕርያናት 
ጌመሞት ምን ቅያስ ወለዐል ክቡድ 
ቱ።

ምን ናይ ሩስየ ቀየዶት ዝያደት 
ለልአፈርህ ህዬ፡ ቀየዶት ቻይና 
ቱ። እሊ እብ ህግየ ጥዕም ናይ 
ለምጨት ዲፕሎማስየት እግል 
ልትገላበብ ልትሐዜ ለሀለ ሐርብ 
እዉጅ፡ ምስለ እት አርደት ለህሌት 
ሐቂቀት እግል ልትጠወር ለቀድር 
መሳድድ ለልትሳነን ኢኮን። እብ 
ዐቢሁ፡ ሀረሚት “ዕመም-ግደብ” 
እብ ጠባይዖም ጀላብ ወለፎም፡ 
እግል ናይ ቻይነ እቅትሳድያይት፡ 
ቴክኖሎጅያይት ወዐስከርያይት 
ዐቦት ትግበእ፡ ወእት ፈዬሕ ገይስ 
ለሀለ ዕላቃተ፡ እግል ልርደዉ ሰበት 
ኢቀድረው፡ ለመስደድ አጊድ 
ለልርሄ ኢኮን። ዝያድ ኩሉ፡ እግለ 
ናይ “ዐሚም ወዘሚት” አጄንዳቶም 
እግል ለአምሽሾ ምኑ ሰበት ኢቀድሮ፡ 
እብ መሰምሰ ‘ታይዋን ወሆንግ-
ኮንግ’ እብ ጨቢብ፡ ዲብ “በሐር 
ግብለት ቻይነ” ህዬ እብ ርሒቡ ዲብ 
ኣስየ፡ ቻይነ እግል ልቀይድ ለቀድር 
ልብን-አግላድ እግል ከሊቅ ለወድዉ 
ጀርቤታት፡ ዋዴሕ ተኣምርታ ቱ። 
ዝያድ ኩሉ ላኪን፡ ለዐበ ርዕቦም 
ዐቦት እቅትሳድ ወቴክኖሎጂ ቻይነ 
ሰበት ቱ፡  እለ መቅደረት እለ እግል 
ሐለኮት ለአዳልዉ ለህለው ከየልብ 
መኔዕ፡ “ርሽመት ደብር-በረድ ቱ” 
እግል ልትበሀል ቀድር። ክእነ 
ለመስል መብቅያይ ቃና ፍክር፡ እት 
እድንያይ ተየልል እግል ልሰብበ 
ለቀድር አዝመት ህዬ ሕድት 
ኢኮን። ዝያደት ሰላሰ ትሪልዮን ዴን 
ለበ አሜሪከ፡ ሐድ ርቦዕ ምኑ እብ 
ቻይነ ትትአወዱ። 

አፍሪቀ ወሓለትለ ቃረት፡ 
ምስል ብዕድ እድንያይ ተጠውራት 
እንዴ አትመጣወርከ ለልትረኤ፡ 
ብዕድ ምህም አዋይን ቱ። እብ 

ዕን ሀረሚት “ዕመም-ዝመት” ህዬ፡ 
ክምሰለ ኢትትቀረብ ቀትረ ዲብ 
ልትነሰእ ለጸንሓ ቱ። ለቃረት፡ ሐድ 
60 ምእታይት ምን አርዛቅ ጠቢዐት 
ዐለም ለትመልክ፡ እብ ሻፍገት  በዜሕ 
ለሀለ 1.2 ቢልዮን ለገብእ ሸዐብ 
ለባ ተ። ምስል ኩሉ እሊ አርዛቀ 
ላኪን፡ እብ ግብርነት ወእስትዕማር፡ 
አብካቱ እንዴ ትነዘዐ ምኑ እንዴ 
ኢከፍዩ፡ እት ዘበን ስናዐት፡ ዐቦቱ 
እንዴ ተርከሸት፡ እት እቅትሳድ 
ምን እዴ ዲብ አፍ (Subsistence) 
እብ ተስዲር ብዳዐት ጥራይት ሌጠ 
ነብር ለሀለ፡ ለትረሰዐ ገባይል ለነብረ 
ቃ’ረት ተ። እትለን ለሐልፈየ ሑዳት 
ሰኖታት ላኪን፡ ናይ ገባይል አፍሪቀ 
እግል ግብርነት ወእስትዕማር ዘሚት 
“ከፌ!” ለትብል ክርንቱ፡ ዲብ 
ትትወቀል ትገይስ ህሌት። ቅብላት 
ስርቅ ወዘማቴ ሌጠ እንዴ ኢገብእ፡ 
ውሕደቱ እግል ለሐምርጎ ለልትዘረእ 
ከይናት ቀባይል ወዐሻይር አጄንዳት፡ 
ናይ አዝናብ ፋስድ (Corrupt) 
ኬድመት አንዝመት እግል ልጋብህ፡ 
እግል ብንየት ወጠን፡ እግል ሕርየት 
ወስያደት፡ ፈዛዐቱ ዲብ ዘይድ 
በዳሪታት ዲብ ነስእ፡ ‘ሽት’ እት 
ልብል ልትረኤ ሀለ። እግለ ሐዲስ 
ንዛም ዐዳለት እድንየ ለህሌት እሉ 
ዐሸም’መ መጥመጦሩ። ናይ ኣስየ 
ወላቲን አሜሪከ፡ ምስል ገባይል 
አሮበ ወአሜርካታትመ፡ እብ ሕድ 
ለሸብህ እብ ርሒቡ ለልትረኤ 
ምንማቱ፡ (እት መናሰበት ብዕደት 

ለልትወደሕ ቱ።) 
ለምን ቅሩብ ትከሰነ ግዋሬነ ህዬ? 

ግዋሬነ፡ መዳንን ኒል፡ ቀር አፍሪቀ፡ 
በሐር ቀየሕ ወከሊጅ። ዎሮ ምነ 
እትሊ ሐልፈ ሰቡዕ ወሬሕ ምግብ 
ሜዛን ጻብጥ ለሀለ ጋር፡ ንዳል 
ሸዕብ ፈለስጢን እግል ሕርየት 
ወእስትቅላል ቱ። ምን ካልኣይ ሐርብ 
ዐለም ወሐር ምንመ ኢልትበሀል፡ 
ምን “ኦስሎ” ሰነት 1993 ወሐር፡ 
ሀረሚት ዕመም ወዝመት እብ ስሜት 
“ሐል ክልኤ ደውለት” (Two 
state solution) እንዴ አትሀምልከ 

ወቅት ዲብ ትመጥጥ ድዕፍ 
ቅያደት ወመትካፋል ተናዚም እንዴ 
አንተሀዝከ “ዋቄዕ ሐዲስ” (ac-
complished fsct) እት አርድየት 
እንዴ ትከልቅ ናይ ድወል ዐረብ፡ 
“ለኣመት” (normalization) እት 
ትዛቤ ቀድየት ሕርየት ወእስትቅላል 
ሸዐብ ፈለስጢን እንዴ ዐመምከ እግል 
ቀቲሉ ዐለ ለበሰሮም። ዓድል ንዳል 
ሸዐብ ፈለስጢን ላኪን እት መብዳኡ 
እንዴ ሰብተ ወእንዴ ኢጀጌሕ፡ 
እብ ሰባቱ ዐለም ለአትፈከረ ሌጠ 
እንዴ ኢገብእ ዋሴዕ እድንያይ 
ወናይ ሽዑብ ምስንዮት እንዴ ከልቀ 
ምግብ ናይ ሜዛን ጻብጥ ሀለ። መጥ-
መጦርለ መካፈሐት ላኪን ዛልም 
ወሐሳይ ጠባይዕ ‘ምህሮ’፡ “ዕመም 
ወግደብ” አበርኡ ፋግር ሀለ። 

ምስል ንዳል ተሕሪር ፈለስጢን 
እንዴ ትመሳነ ምነ ልትረኤ 
ተጠውራት ግዋሬነ ዎሮ፡ ብዕዳም 
ገባይል መንጠቀትነ ዎሮከ እት 
ደውለቱ እበ ለለአደቅቡ ናይ 
ምስንዮት ሸሬሕ ወመባጥር፡ እት 
በሐር ቀየሕ፡ ባብ-አልመንደብ 
ወኸሊጅ ዐደን እብ ፍንቱይ ክሉቅ 
ለሀለ ተጠውር ቱ። እለ ሱ’ድት 
ለሀሌት ሓለት  እንዴ አመስመስከ 
“ እድንያይ ክጡጥ ማይ እግል 
ንዕቀብቱ” እንዴ ትበሀለ ገብእ 
ለሀለ ምን ቃኑን ለፈግር መትኣታይ 
ወክየድ-ህንዲዶ፡ ‘ዕመም፡ ግደብ’ 
ወመብቅያይ ተእሲሩ ሀዬ ሕስር 
ለጀዝብ ተጠውራት ቱ።

ሓይሳት ወሓይሳም፡ ሓይሳት ወሓይሳም፡ 
ምን ቅሩብ -ቅሩብ ሓለት 

ከርስ ዐድነ ዱቅሪ ወእብ ወለት 
ገበይ ተእሲር ቅሩብ ለብእቱ ናይ 
ወቅቱ ቴለል ወተጠውራት ሰኒ 
ብዙሕ ቱ። ዝያድ ክሉ ሀዬ እትለን 
ለሐልፈየ 33 ሰነት ሕርየት፡ እብ 
ሀረሚት “ ዕመም ግደብ “ እት 
ልትሸፈት ለጸንሐ አጄንዳት ክም 
ቆቀሶት አከይ መቅርሕ ወአዝማት 
ወአትመቃርሖቱ፡ ዲብ ወራር 
ወሐርብ እንዴ ተዐደው ለሰበበዉ 
መሐባልክ ወደማር ሰኒ ዐቢ ዐለ። 

መጦር ፈሸል ናይ ለትፈናተ 
ጻብኢት፡ መትሀባር “ዕመም 
ግደብ” እብ ዕጹፋት ምን ዜደ 
ሀዬ እትለ ኢነት እለ ለሀራብጦ 
እቡ ለሀለውቱ። ብዕድ ሐርብ ናይ 
አቅርሖት ከይናቶምመ ምስጢር 
ቅሉዕቱ እግል ልትብሀል ቀድር፡ 
(እት ወክዱ እግል ልትሸረሕቱ)። 
ፈድልለ እግል ሕርየቱ ወእስትቅላሉ 
50 ሰነት እንዴ ናደለ ወአስተሽሀደ 
ዲብ እለን ለሐልፈየ 33 ሰነት ሀዬ፡ 
ልትዓደሉ እበ ኢልትረከብ እሉ 
ዐጃይብ ወራት ምሔርበት ወሰባት 
እስትቅላሉ ወስያደቱ ለአድመነ 
ሸዐብ ኤረትርየ፡ ቀዳም ሰኔት  ቅዋት 
ድፈዕ ኤረትርየ ምን ስከብ ወቅሰን 
ወኬን ለልትበሀል ኢሀለ።

ሓይሳት ወሓይሳም፡ ሓይሳት ወሓይሳም፡ 
ድድ ለገብአት ትግበእ ጻብኢት 

እግል ደማነት አምን ወደሐን ለብናቱ 
መትዳላይ እት አካኑ ዲብ እንቱ 
ላኪን፡ አወል ምን አውለውያትነ 
ብንየት ሙስተቅል ደውለትነ ሰበት 
ገብአ፡ ናይ ዐማር በራምጅነ እንዴ 
ዓቤነ በቃዐቱ እግል ነአደቅብ፡ 
ጻብጣሙ ለጸንሐነ በራምጅ እንዴ 
አስፌነ ለለትሐዜ እስትሽሃድ 
ወምሕኬ እት እንወዴ፡ መትነዛምነ 
እት ነአተርድ እግል ንሽቄቱ። 
እት ካርጅ ለሀለው መዋጥኒን ምን 
ለትፈናተ እት ጀርቤ ለከሬ አውካድ 
እተ ሐልፈት ሰነት እተ አርአዉ 
ምርዉይ ወቀይ ምሔርበት ፍራስ! 
አተላልዎ!

እስትቅላል ወስያደት ሌጠ እንዴ 
ኢገብእ እትለ ፈይሐት ምስንዮት 
ወመዓወነት ምስል ናይ ቅሩብ 
ወረዪም አግዋርነ ወምስል ጸርነ 
ሑር ሸዐብ ዐለም እንዴ ኢንትሃመል 
እግል ንሽቄቱ። 

ደማን ሰላም እብ ሰባት!ደማን ሰላም እብ ሰባት!
ከረም ራሸት ምስል ኤማን ከረም ራሸት ምስል ኤማን 

ሸዐብ!ሸዐብ!
ሕሽመት ወዝክር ዳይም እግል ሕሽመት ወዝክር ዳይም እግል 

ሹሀዳነ!ሹሀዳነ!
ዐውቴ እግል ገቢል! ዐውቴ እግል ገቢል! 

3ገጽ17ይት ሰነት ዕልብ 22 ሰንበት ንኢሽ 25 ማዮ 2024

33ይ ዒድ ሕርየት እት አቃሊም

አቅሊም ግብለት 
33ይት ሰነት ዒድ ሕርየት 

“ደማን ሰላም እብ ሰባት” እበ ትብል 
ቅስራት፡ እብ ደረጀት አቅሊም 
ግብለት ዮም 22 ማዮ ተዐየደ።

ዲብለ ውቁላም ሰብ ሰልጠት 
ሕኩመት ወጀብሀት ለብእቶም ሐድ 
ሐምስ አልፍ ዕዙማም ወወካይል 
ሸዐብ ለሐድረው እቱ ዲብ ስታድዩም 
መንደፈረ ለገብአ እሕትፋል፡ ዝያድ 
650 ደረሰ ወፈንዪን ለሻረከው እቱ 
ወራታት ፈን ቀርበ።

ሓክም አቅሊም ግብለት 
አሰይድ ሀብተኣብ ተስፋጽዮን ዲበ 
ቀደመየ ከሊመት፡ 33ይት ሰነት 
ዒድ ሕርየትነ፡ ሰላምነ እብ ሰባትነ 
ክም ነአድምን ለነአክድ እተ 
መናሰበት ክምተ እንዴ አሸረ፡ ሸዐብ 
ኤረትርየ እግል አዝቡን ድድ ዌረት 
ወመስተዕምረት ለአንበትዩ ንዳል፡ 
ዲብ ሰውረት ወሕርየት እብ ፈዛዐት 
እንዴ ደረዐዩ ምን አተላለዩ፡ ክምሰል 
ሸዐብ ወወጠን ሕርየቱ ወሀለዮቱ 
እግል ለአክድ ወልሕፈዝ ክምሰል 
ቀድረ ሸርሐ።

ርኢስ ልጅነት ዓያድ አቅሊም 
አሰይድ አብረሀም የውሃንስ እብ 
ጀሀቱ፡ መጥ-መጦርለ እብ ክለን 
ምዴርያት ለገብአ ዒድ ሕርየት 
ለነውር ወለለአገምል በራምጅ፡ እብ 
ደረጀት አቅሊም ለዳለ ጅግራታት 
አምር ዓም፡ ኔሸኖት፡ ሽዕር፡ ረስም፡ 
ጅግረ ዕፌ አጀኒት ወዕፌ አፍላም 
ምን 16 ማዮ እንዴ አስተብደ 
ገብእ ክምሰል አስመነ ሐቆለ ሸርሐ፡ 
እብ ኑዕየቱ ፍንቱይ ኮንሰርት ዲብ 
መዲነት መንደፈረ፡ ናይ ሕበር ሰዐይ 
ወጅግረ 10 አልፍ ምትር ህዬ ዲብ 
ደቅምሐሬ ክምሰል ገብአ አትአመረ።

ለእብ ደረጀት አቅሊም ለትነዘመ 
እሕትፋል፡ 120 ነፈር ለትከምክም 
ፍርቀት ዓዳት 10 ሕላየት፡ ሐቴ 
ናይ በይን ተምሲልየት (ሞኖሎግ)፡ 
ክምሰልሁመ ዝያድ 500 ደረሳይ 
ለአሻረከ ዕፌ ሐረከት (ክላስተኒክስ) 
ለሸምልቱ ለዐለ።

ዮም 24 ማዮ ሀዬ እብ ደረጀት 
ምዴርያት ዲብ እዳራት ደዋዬሕ 
ወደገጊት እበ ልትከል ዳሳት መዐየ 
እቡ ተምም።

ጋሽ-በርከ ጋሽ-በርከ 
ዒድ እስትቅላል እብ ደረጀት 

አቅሊም ጋሽ-በርከ፡ እት ዮም 22 
ማዩ እብ ነያረት እት ባርንቶ ተዐየደ።

እብ ደረጀት አቅሊም ግብለትእብ ደረጀት አቅሊም ግብለት

ዒድ ሕርየት እት ሳዋ፡ ስወር ሙሴ ኪዳኔዒድ ሕርየት እት ሳዋ፡ ስወር ሙሴ ኪዳኔ

አቅሊም ጋሽ-በርከ፡ ስወር ዮናስ ተክሌአቅሊም ጋሽ-በርከ፡ ስወር ዮናስ ተክሌ

አቅሊም ግ.በ.ቀየሕአቅሊም ግ.በ.ቀየሕ

አቅሊም ግብለትአቅሊም ግብለት

እተ እብ አሴራር ዐስከርየት፡ 
ወራታት ፈን ወርያደት ጋምለት 
ለዐለት መናሰበት፡ ርኢስ ልጅነት 

ዓያድ ናይለ አቅሊም አሰይድ 
እድሪስ ሳልሕ፡ ለእሕትፋል እት 16 
ሙዲርየት እብ ለትፈናተ በራምጅ 
ናይር ክምሰል አስመነ እት ሸርሕ፡ 
ዶር ሸዐብ፡ ቅያደት ምውዳቅ ጸሓይ፡ 
ቅያደት ታበዖት ምውዳቅ ጸሓይ 
ሕዱድ፡ አጅህዘት እዳረት አቅሊም 
ወሰብ-ወራት ፈን ሐመደ።

ሓክም አቅሊም ጋሽ-በርከ ሰፊር 
መሕሙድ ዐሊ ሕሩይ እተ አስመዐየ 
ከሊመት፡ ሰላም እብ ሰባት ለትዳይም 
ህያብ ሹሀደ ሰበት ገአት፡ መጦርለ 
እግል ነያረትለ እሕትፋላል ለገብእ 
መዳላይ፡ ሄራር በራምጅ ዐማር 
እግል ልትሰርገል እብ ዉሕደት እብ 
ዕጹፋት እግል ንክደም አትፋቀደ።

እተ እሕትፋል፡ እብ ሀገጊት 
ኩናመ፡ ናረ፡ ብዳዊየት፡ ትግራይት፡ 
ሳሆ ወትግርንየ ለትዳለ ሐልየት፡ 
ተማሲል፡ አሽዓር ወብዕድ ወራት 
ፈን ስዩስ ዐለ።

ግብለት በሐር ቀየሕ፡ 
እት አቅሊም ግብለት በሐር 

ቀየሕ፡ ዒድ ሕርየት እብ ደረጀት 
አቅሊም ዮም 23 ማዮ አስቡሕ እት 
ሐረት ሚነት ዐሰብ እብ ለትወቀለት 
ደረጀት ተዐየደ።

እተ መናሰበት፡ ሓክምለ አቅሊም 
ሰፊር መሐመድ-ስዒድ መንታይ፡ 
ቃእድ ቅያደት ምፍጋር ጸሓይ 
ብርጋዴር ጄኔራል አብርሃም ዐንዶም 
ለብእቶም ሰብ-ሰልጠት ሕኩመት 
ወጀብሀት፡ ክምሰልሁመ ሱልጣን 
ራሓይተ ዐብደልቃድር ዳዉድ 
ወብዙሕ ሸዐብ ወጄሽ ሻረከው።

ለእሕትፋል፡ እብ ክል ብሎካት 
ጄሽ ሸዕቢ፡ ቅዋት ድፋዕ፡ ቅዋት 
ጀው፡ ቅዋት በሐር ወቅዋት ፖሊስ 
ከምክም ለዐለ አሴራር ዐስከርየት፡ 
ዕፌ ጅላብ፡ ክምሰልሁመ “ደማነት 
ሰላም እብ ሰባት” እግለ ትብል 
ስቅራት ለሸርሕ ወራታት ፈን እቡ 

ንዉር ዐለ።
ሰፊር መሐመድ ስዒድ መንታይ 

እተ አስመዐየ ከሊመት፡ ሕርየት 
እግል ትምጸእ ወትትሐፈዝ ለትደፈዐ 
ዐዉል ቃሊ እት ሸርሕ፡ እለ ርክብት 
ለሀሌት ሰላም’መ እብ ሰባት ሰበት 
ትረክብ፡ ዶር ፋዝዕ ናይ መዋጥኒን 
እብ ዓመት ሸባብ ህዬ እብ ፍንቱይ 
ክምሰል ትጠልብ ሸርሐ።

ርኢሰት ልጅነት ዓያድ እተ 
አቅሊም አሰይደ ሓወ መሐመድ 
እብ ተረተ፡ ሸዐብ እት ድዋራቱ 
ምስለ ልትረከቦ አንፋር ቅዋት ድፋዕ 
እንዴ ትመቃረሐ ለነዘመዩ ናይር 
እሕትፋል፡ ተኣምርተ ስሙዱ ክምቱ 
እት ሸርሕ፡ ዶር ወመሻረከት ክሉ 
መአሰሳት ወሸዐብ ሐመደት።

እሊ ክእነ እት ሀለ፡ እብ ሸክል 
መህረጃን ለትዳለ፡ ለትፈናተ ጽበጥ 

ለከምክም በራምጅ እሕትፋል 
33ይት ሰነት ዒድ ሕርየት ላቱ ዕፌ፡ 
እት ሐረት ራስ-ጎንቦ ትቀደመ።

 

ሳወ፡ 
 ዒድ ሕርየት እት ሳወ፡ ዮም 23 

ማዩ 2024 እብ ለትፈናተ ለለሸብርቅ 
ጽበጥ  ተዐየደ።

እተ ቃእድ መርከዝ ተእሂል 
ክድመት ወጠን ኮልኔል ደበሳይ ግዴ፡ 
ክምሰልሁመ ቃደት ወአዕዳእ ናይለ 
መርከዝ ለሐድረው እቱ እሕትፋል፡ 
አንፋር 36ይት ደውረት ለቀደመው 
አሴራር ዐስከሪ እቡ ጋምል ዐለ።

እተ መናሰበት፡ ለተሐለፈ 

መራሕል ንዳል ወሰባት ክምሰልሁመ 
ወጠንያይ ወናይ ሰውረት ሰዋልፍ 
ለሸርሕ ወራት ፈን ትቀደመ።

ኮሎኔል ደበሳይ ግዴ እተ 
አስመዐየ ከሊመት፡ 24 ማዮ አማነት 
ሹሀደ እግል ነአትምም አክል አዪ 
ክምሰል ሄረርና አርወሐትና ለንሰአል 
እተ ወገለድና ለነአጀድድ እተ 
ምዕል ሕሽም ተ እት ልብል ሸርሐ።

ኮሎኔል ደበሳይ እንዴ አትለ፡ 
ሸባብ እለ አምዕል እለ ለተአረፈዖምተ 
መስኡልየት እንዴ ፈህመው እብ 
መትሰባል እግል ልክደሞ አትፋቀደ።

 አቅሊም ዐንሰበ 
ዒድ ሕርየት እብ ደረጀት 

አቅሊም ዐንሰበ እት 23 ማዮ እብ 
ሕሽመት ውቅል ተዐየደ። 

 እተ ዲብ ስታድዩም ከረን 
ለገብአት መናሰበት፡ መስኡል ልጅነት 
ዓያድለ አቅሊም አሰይድ ስራጅ ሐጂ 
እተ አስመዐየ ከሊመት፡ ዒድ ሕርየት 
እብ ገማል ጀላብ እግል ልትዐየድ፡ 
እብ መዓወነት ሸዐብ፡ አንፋር ቅዋት 
ድፈዕ ወብዕዳት ጀሃት መዳሊት 
ርሒብ ክም ገብአ እሉ እት ወዴሕ፡ 
ሰዳይቶም እግለ ቀደመው ሐመደ።    

ሓክም አቅሊም ዐንሰበ ሰፊር 
ዐብደለ ሙሰ እብ ጀሀቱ፡ ሸዐብ 
ኤረትርየ ሕርየቱ እግል ለአምጽእ 

ወስያደተ ልዕቀብ እተ ወደዩ 
ንዳል፡ ለደፍዐዩ ዐውል ወለትዐደዩ 

መራሕል ስዱድ እት ፈስር፡ እተ 
ሐልፈ ሰኖታት ዲበ አቅሊም 
ለትሸቀ ወራታት ዐማር፡ ለልአስኤ 
ሌጠ እንዴ ኢገብእ፡ ተኣምርተ 
ሙስተቅበልነ ለባርህ ክም ቱ እት 
ለአፍህም፡ ስቱት ለሀለ ወራታት 
ዐማር አብረሀ።

ለውቁላም ሰብ ሰልጠት ሕኩመት 
ወጀብሀት፡ ቅያደት ዴሽ፡ ሜርሐት 
ደያናት፡ ዐባዪ ዐድ ወኣላፍ ሸዐብ 
ለሐረዉ እሕትፋል፡ እብ ለትፈናተ 
ሐልየት፡ አሽዓር፡ ድራማታት፡ ዕፌ 
ደረሰ ወብዕድ በራምጅ ንዉር ዐለ። 

አቅሊም ቅብለት በሐር ቀየሕ
33ይ  ዒድ ሕርየት፡ እብ 

ደረጀት አቅሊም ቅብለት በሐር 
ቀየሕ፡ ዮም 23 ማዩ እት መዲነት 
ባጽዕ እብ ነያረት ተዐየደት።

እተ እብ አሴራር ዐስከርየት 
አንፋር ቅዋት በሐር፡ ጀው 
ወምድር ለ’ተሌት መናሰበት፡ 
ርኢሰት መመቅረሓይት ልጅነት 
ዓያድ አሰይደ ዜይነብ ዑመር 
እተ አስመዐተ ከሊመት፡ እት 
ቀበት ዐድ ወኻርጅ ለነብር ሸዐብ 
ኤረትርየ ወፉራስ ቅዋት ድፋዕ 
“አሰናይ እት 33ይት ሰነት ዒድ 
ሕርየት አብጸሔና” ሐቆለ ትቤ፡ 
ናይ ዮም ዓመት እሕትፋል፡ ምን 
15 ማዮ እንዴ አንበተ፡ እት 10 
ሙዲርየት ወ102 እዳረት ደዋይሕ 
እብ ለትፈናተ ወራታት ፈን፡ 
ርያደት ወብዕድ ጽበጥ ዳምቅ 
ክም አስመና እት ሸርሕ፡ እግል 
ክሎም ለእሕትፋል እግል ልገርም 
ለከድመው  ሐመደት።

ሓክመት አቅሊም ቅብለት በሐር 
ቀየሕ አሰይደ አስመረት አብርሀ 
ህዬ፡ ሸዐብ ኤረትርየ እብ ዋይዲባት 
ድወል ድቁባት ለትመነዐት ምኑ 
ሕርየቱ እግል ለአምጽእ ወእተ 
እግል ለሓፍዝ ለደፍዐዩ ናይ ሰለስ 
ግም ዐዉል ቃሊ ሐቆለ ሸርሐት፡ ክለ 
ጻብኢት እብ ፈራሰት እንዴ ጋበሀ 
እት ሰእየት ለበ መርሐለት ክምሰል 
ሀለ እት ትሸርሕ፡ ሰላም’መ እብ 
ሰባት ሰበት ትትሐፈዝ፡ “መዳፈዐትነ 
እግል ትደአቅብ ወጅብ” እት ትብል 
ሸርሐት።

ለእብ ደረጀት አቅሊም ለገአ 
እሕትፋል እግል አግመሎት፡ 
200 ደረሳይ ለሻረከው እቱ ዕፌ 
‘ክላስተኒክስ’፡ ለትፈናተ ሐልየት 
እብ ሀገጊት ትግራይት፡ ትግርንየ፡ 
ዐፈር ወሳሆ፡ ‘ጉዕዞ ሰብ መትከል’ 
ለአርእሰ እብ ሙሲቀት ለትተሌት 
ድራመ እብ ፉርቀት ዓዳት ኣውካን 
ክምሰልሁመ አሽዓር ለሸምል 
ወራታት ፈን ትቀደመ።



4ገጽ17ይት ሰነት ዕልብ 22 ሰንበት ንኢሽ 25 ማዮ 2024

ዳሳትነ፡ ምሕል ውሕደትነዳሳትነ፡ ምሕል ውሕደትነ

አስመረ፡ ክም ዓሲመት ብዝሔ 
ስካን እግል ለሀሉ ዲበ ላዝም ቱ። 
እትሊ አምዔላት ዒድ ሕርየት ህዬ፡ 
ኩሉ አዳም አስክላመ እሉ ሳምድ 
ልባሱ፡ ሰርጎ ወዕላመት ዒድ ትርኤ 
ዲቡ -ዒድ ሕርየት። ለቀለ ዐውል 
ቃልያም ዒድ ሕርየት ኤረትርየ!  

ስካን አስመረ፡ እብ 
ደገጊቶም፡ ቀወሺሆም፡ ዳሕያቶም 
ወምዴርያቶም እት 146 ዳስ እንዴ 
ትነዘመው፡ ምን ዮም 22 አስክ 24 
ማዮ ዒድ ሕርየቶም እብ ለትፈናተ 

አሰይድ እድሪስ መሐመድ ሓምድአሰይድ እድሪስ መሐመድ ሓምድ

ዳስ መካኔ-ገነት ፓራዲዞዳስ መካኔ-ገነት ፓራዲዞ

ኡስታዝ  መሐመድ ሳልሕ ስሌማንኡስታዝ  መሐመድ ሳልሕ ስሌማን

አሰይደ ኤደን አስፋውአሰይደ ኤደን አስፋው

ዳስ ዳሕየት ቦርቦሬላዳስ ዳሕየት ቦርቦሬላ

አሰይደ ዘህረ መሕሙድአሰይደ ዘህረ መሕሙድ

አሰይድ ዮሴፍ ገብረዝጋብሄርአሰይድ ዮሴፍ ገብረዝጋብሄር

ሄሳት ሕድርኖት፡ ሐልየት፡ አናሺድ፡ 
አሽዓር ወስስዒት ዓዳት እግሙላሙ 
አስመነው። ኣቤ፡ “ደማነት ሰላም፡ 
እብ ሰባት” ምነ እተ ህሌከ ቤት፡ 
ቅንቤት ወአፌት ተአስተብዴ። ሰላም 
ሐቆ ይህሌት፡ ኩሉ ኢልጥዕም፡ 
ወሰባት እት መብደእ ሐቆ ይህሌት፡ 
ሰላም ኢትትዐቀብ። እሰልፍ ወጠን 
ወሐቆሀ ሰላመ ተሀሌ፡ ለብዕድ 
አክያራት ህዬ ደርበ ተ’ሌ። 

ከዮም ዓመት ዒድ ሕርየትነ 
ፍንቱይ ለወድዩ ጋራት ብዞሕ ቱ። 
ሰላምነ፡ ዲፕሎማስየትነ፡ ዐማርነ 
ወአምንነ እት ደማን እተ ተዐዴት 
እተ መርሐለት ልትዐየድ ሰበት ሀለ፡ 
ክል መዋጥን 33ይት ሰነት ዒድ 
ሕርየቱ እግል ለዐይድ፡ ደለ እለ 
መልክ እግል ግርመት ወገማል እሊ 
ዒድ ብረዐ ጸንሐከ። 

አቅሊም ምግብ፡ እት ክል 
ዳሕየት እተ ትትሐረክ ዲቡ 
ወክድ፡ አንስ ወአጀኒት ምነ 
ዝያደት ግርመትለ ዒድ እት ዳሳት 
ጸንሑከ። አንስ ለገረመ ምን ልባሰን 
ወሰርጎሀን እንዴ ከምሰየ ከበሮታተን 
እት ዘብጠ ወለሐልየ፡ አጀኒት እብ 
መንዴራቱ፡ አናሺዱ ወሐልየቱ እት 
ልብል፡ ዐባዪ ዐድ እብ አሽዓር፡ ማሴ 
ወጎይላታት እት በርጆ ወሰስዖ፡ እት 
ቀበት ወበረ ዳሳት ለድዋራት ኩሉ 
ስቅራታት ሕርየት ወመንዴራት 
እቡ ጀውህር እንዴ ገብአ፡ ሸዋሬዕ 
አስመረ ወምዴርያት አቅሊም ምግብ 
ለብዕድ፡ ለሔሰ መህረጃን ሕርየት 
2024 እት ለአዳውር ዶል ትርእዩ፡ 
“አምዕል ሕርየት 1991፡ ወእለ ናይ 
2024 ዐየዶትነ፡ እት ኦሮ ክያል 
ትርእዩ። ሕርየትነ አምዕል ምጽአተ፡ 
ምስል ተበቦ ወዕንቦበ፡ መዳፌዕ 
ወጥለግ ብሸራት ትለከፈ እለ፡ ዮም 
ህዬ ሪሺታት፡ መንዴራት፡ ዕንቦባታት 
ወመንሹራት ለትነስነሰ ሀለ። 

ሕርየትነ፡ ዝያደት ኩሉ ዓያድነ 
ለእንሰምድ እቡ ሰበብ ህዬ፡ 
እኪት እስትዕማራት ብዞሕ እንዴ 
ጠምጠምነ፡ ርሕነ፡ ማልነ ወዳርነ 
እት ንትቃተል፡ እት እነድድ፡ እት 
ንትሳጀን፡ ወእብ ልጁእ ኢምድርነ 
እት እንካይድ፡ እት ሕፍን ወመራር 
እንዴ ሰመድነ፡ ምን ነከክለ እግል 
በዳነ ሳትት ለዐለ፡ ንዛም አቶብየ እብ 
ፍድብ ቅልጭምነ ለነዝዐናሀ ሰበት 
ተ፡ ክለ ለሔሰት እግል ዐየዶት ተ። 

ሕላይ፡ ሰናቃይ፡ ሰርጎ፡ ሰሚድ 
ወመትካሓል፡ ህያብ ወሕድርኖት 
እግል ጋሻከ፡ ወክሱሰን እግለ ሰላም 
እንዴ ሐግለው ምነ ፈትወ ወጠኖም 
ወመስከቦም እንዴ ለጅአው፡ ዮም 
ዓመት ገሌሆም ምስልነ መትካፍለት 
ሄሳት ሕርየትነ ጋብኣም ለህለው 
ሱዳንዪን ሐውነ፡ አትጋራም ወጅህ 
ምድርነ ወዳስነ  ዐለ።

እት ዮም 22 ማዮ ምን ስካን 
ቅብለት አስመረ፡ ምስል ዳሳት 
ምዴርየት ፓራዲዞ -ምድረ-ገነት፡ 
ወዕዳጋ ሐሙስ ዳሕየት ቦርቦሬላ 
እምሕቡራም ዐልነ። ለዳሳት፡ 
“ውሕደትነ፡ ግርመትነ”፡ “ፊራሮ 
ዮም፡ እግል ረህየት ፈጅር”፡ “ክል-
ዶል ዕንዱቃም፡ ወጠ’ነ እስቡታም!” 

ለልብል ወብዕድ ሸዓራት ዶል ረኤነ፡ 
“ሐጊገት፡ ለውሕደት ምነ ቀበትለ 
ቤት፡ እተ ዳስ አፌት ምስል ሸዐብ 
ኤረትርየ ለትአውሀሌ፡ ዕላመት 
ሰባት ዲማና ተ” ለአተብለከ። 

አሰይድ ዮሴፍ ገብረዝጋብሄር፡ 
እት መካኔ-ገነት ፓራዲዞ እዳሪ ቱ፡ 
ምስል ሸዐቡ፡ እተ ዳስ መካኔ-ገነት 
ጸንሔነ። ፍንቲት እሊ ዒድ ሕርየትነ 
እት ወስፍ እግልነ፡ “ሕነ ዮም ዓመት፡ 
ክምለ አባያምነ ለተምነዉ እግልነ 
መድሀር ወሀጎጋይ እንዴ ኢገብእ፡ 
እት ርሽመት እንዴ አወልወልነ፡ 
ዒድ ሕርየትነ እብ ሰላም፡ ጽጋብ፡ 
መስኩበት ወዐማር ነዐይድ ህሌነ። 
እሊ ህዬ እግሎም መሸውሸር 
ወእግልነ ደማነት ነፍስ ሃይብነ ሀለ። 
ዌርሳይ ህዬ ምስል አቡሁ ይከኣሎ 
ደውለት እንዴ አድመነ፡ እግል 
ዐማረ ዱሉይ እተ ሀለ ዲቡ ወክድ 
ነዐይዱ ሀለዮትነ ህዬ፡ ሐበን ዛይድ 
ቱ። አባያምነ፡ እግል ለሐልኩነ 
ወለአተብርኩነ ለኢቀድረው እቡ 
አስባብ ህዬ፡ ገቢልነ ወሜርሐቱ 
አክል አዪ ምስል ዕላቀት ሰባተት 
ወኤማን ክም ቦም ምን ኢደለው 

ቱ፡ ሽመት ከጃል ለገልበብናሆም 
ከትገሰው ምኒነ” ቤሌነ። 

ኡስታዝ መሐመድ ሳልሕ 
ስሌማን ምን ስካን መካኔ-ገነት ቱ። 
ህቱ ዲብ አምጽኦት ሕርየት እት 
ልትሃጌ፡ “ሸዐብነ እግል ሕርየት፡ 
ስኒን ብዞሕ ሐዘየ ከረክበየ። እለ 
ምዕል እለ ርኢሰት ኩለን ዓያድና 
ተ። ዮም ዓመት ህዬ እት ሰላም፡ 
እት ዐማር ወሐን ጊማይ ሰእየት 
ሰኔት እት ነዐይደ፡ ፍንቲት በ። ዲመ 
ገበይ ጣፍሐት ጸበጥከ ወእት ኖስከ 
አተንከብከ ምን ገብእ፡ ለትትበጸሕ 
ክም ትበጸሐ፡ እብ ፍዕል አርኤነ፡ 

ፈዛዐት ወውሕደት ሸዐብና ተ ህዬ፡ 
ዲመ ለትዐውተነ” እት ልብል፡ 
ሸማል ሕርየት ለትአቀዴ፡ ዲመ እለ 
እት ክል መዋጥን ለህሌት ሰባተትነ 
ክም ተ ለአክድ። 

አሰይደ ኤደን አሰፋውመ፡ 
መንዴረት ወጠን ሰማዲት እንዴ 
ወዴት እት ዳስ መካኔ-ገነት 
ጸንሐተነ። “ክም እሊ ፈረሕ 
ርኡይ ኢኮን፡ ኩለ ሰነት እንሸቄ 
ወንትሳስዔ እንዴ ዐልነ፡ እት ወሬሕ 
ማዮ ፍንቱይ ሽዑር ቱ ለበይአነ፡ 

እግል ዐየዶት እለ ምዕል ህዬ፡ ደለ 
ምኒነ ትጠለብ እንወዴ። ሕርየት 
ምን ረክበ፡ ምግብ ላሊ ዶል ንሄርር፡ 
ክም አደሐ ጸዐደ ነቅመነ ለአለብነ፡ 
ሰላምነ ወውሕደትነ ልጽበጥ 
እግልነ” ትብል። 

እት ዳስ ዳሕየት ቦርቦሬለ 
ለጸንሐተነ፡ መናድለት ገዲመት 
አሰይደ ዘህረ መሕሙድ ተ። ዘህረ 
እተ ዳስ ክም ልጅነት ፕሮቶኮል 
አዳመ ትትሐደር፡ ብልዖ ወስተው 
ትብል፡ ወምነ አዳለወ ዝሕረት 
ትካፍል ዐለት፡ ልብሰታመ ኖር 
ናይ መርዓት ፍጉረ ዓይር፡ ከህተ 

ፍንቲት ዒድ ሕርየትነ ዮም ዓመት 
እት ተአበርህ፡ “ዮም ዓመት፡ ኩሉ 
መዳሊትነ ወዴነ እሉ፡ ሰበቡ ህዬ፡ 
እት ሰላም፡ ረሀየት፡ ወእዴ ለዓሊት 
እንዴ ረከብነ እተ ነዐይደ ለህሌነ 
ኢነት ልትዐየድ ሰበት ሀለ፡ ሕርየት 
እብ እስትሽሃድ፡ ጅረሕ ወምስክነ 
ገሮብ ለረከብናሀ ገርዘ አጅያል ሰበት 
ተ፡ እብ መተንካብ እት ኖስ ምን 
ዎሮ እንዴ ኢነሐዝየ ለአምጸአናሀ፡ 
ተጃርብ ቀዳም ለብነ ሰበት ሕነ፡ 
ኩሉ ለአስታህለ ምን እንቤ ቱ” 
ትብል። 

መናድል እድሪስ መሐመድ 
ሓምድ ምን ስካን ቦርቦሬለ፡ ሕርየትነ 
እት ሕፍዘተ ወስያደተ እት ሸሬሕ፡ 
“ሕርየትነ ሬክባይ ዕና ተ፡ ወሬክባይ 
ዕንከ ትዳፌዕ እሉ ከትዐቅቡ። 
ሕርየትነ ህዬ ምለዐል ኩሉ ዓያድና 
ተ፡ ሰበቡ ሕርየት ለአለቡ፡ ሐቴ 
አለቡ። ከእሊ እቱ ጅምዓም ህሌነ 
ዳስ፡ ኖሱ እብ ሰርጎሁ ልትሃጌ ሀለ፡ 
ቀደም እለ ክእነ እምሕቡራም ዲቡ 
ይሕነ። ዮም ጸሓይነ እብ ተማመ 
ፈግረት፡ ምድርነ እንዴ በለስነ፡ 
ስያደትነ እንዴ አከድነ፡ ሾከት 
ሕልቅም ጋብእ እትነ ለዐለ ዐዶ 
ግብለት እንዴ አተጅገሐነ፡ ምስል 
ድወል እንዴ ትሳኔነ፡ ርዝቅነ እት 
ነአፈግር ወነሐንፍል፡ ሰኔትነ ሰኔት 
እት ትትወሰከ ነዐይዱ ሰበት ህሌነ፡ 
ናይ ዮም ዓመት ለዐርየ አለቡ። 
ፈርሐትነ ታመት ህሌት” ልብል።

መናድል እድሪስ፡ እት ውሕደትነ 
ወደቅብነ ለወስከ ቡ። “ገሌሁ 
በዲር አባይነ ለዐለ ወእት መደት 
ሰውረት እብ ስልሑ ደግድገነ ለዐለ 
ዮም መሳኒትነ ገብአ። መሰለን 
ክም ሩስየ! እትሊ ረአይከ?” ክም 
እቤሉ፡ “እድንየ ዲመ መልሀይ 
መስለሐታ ተ። ሕነ ህዬ ሰብ አማን 
ሰበት ሕነ ወዲበ ሰበት እንሰብት፡ 
ንሱራም ሕነ። ለአማን፡ ለሰባተት 
ወለውሕደት ትርድት ተ ለጃዝበተን 
ዲብነ ህሌት። ዮም ደርብነ ልስዕየ 
ህለየ፡ ወልሰዕ ግረ እላመ ለፋግረት 
ይህሌት ለኢትትከለስ ዝሕረትነ ክም 
ረአየ፡ ብዝሓት እግል ለአቅብለ 
ዲብናቱ። ኬርነ ልሰዕ ግረ እለ 
መጽእ ሰበት ሀለ ህዬ፡ ሸዐብነ ወዴሽነ 
ሸዐቢ፡ አብሽርኩም ቅሩብ ሰኔት 
ህሌኩም፡ ሰብ አማን ምን ገአኩም፡ 
እለ ሕነ ትነሰርነ፡ ሕርየት ዲመ 
ትንበር” ልብል ወሰኔት ኤረትርየ፡ 
እብ ውላደ እግል ትምጸእ ወምለዐል 
ድወል ትግበእ ክም ቱ ትምኔቱ ምን 
ፈርሐቱ ትነስአ።

ደማነት ሰላም እብ ሰባት!ደማነት ሰላም እብ ሰባት!

ስወር፡ ክብሮም ጸሃዬስወር፡ ክብሮም ጸሃዬ



5ገጽ17ይት ሰነት ዕልብ 22 ሰንበት ንኢሽ 25 ማዮ 2024

ዳሳትነ፡ ምሕል ውሕደትነዳሳትነ፡ ምሕል ውሕደትነ

ወሬሕ ማዮ፡ እግል ሸዐብነ ወሬሕ 
ተውሊደቱ ቱ። ሰበቡ፡ ለእብ እስትሽሃድ 
ወነቃስ-ገሮብ ውላዱ ለረክበየ ሕርየት 
እት ወሬሕ ማዮ ሰበት ዔረቱ ቱ። 
እብለ ምስምሳ ቱ፡ እት ክል ዳሕየት 
ወድጌ ኤረትርየ፡ ሸዐብነ ዳሳቱ እንዴ 

ዋተደ፡ ምን ወሬሕ ኣፕሪል መዳሊቱ 
እግል ዒዱ እቱ ለሀምም። 

እት አቅሊም ምግብ ዮም ዓመት፡ 

ዳሳት ፍንቲት ዕላመት ውሕደት እት 
እንቱ ረከብናሁ። “ደማነት ሰላም፡ እብ 
ሰባት”፡ “ሕርየትነ፡ ህያብ ሹሀዳነ”፡ 
“ፈታይነ ሸ’ነ ወአባይነ ደ’ነ”፡ “ሕርየትነ 
እብ ደምነ፡ ወወጠንነ እብ ለሀበትነ”፡ 
“ሕር ሔራርነ፡ እብ መተንካብ እት 
ኖስነ” ወብዕድ ሸዓራት ገሌ ምነ እት 
ክል ዳስ ወገበይከ ለትረክቡ ቱ። 

ለበዝሐ ዳሳት አቅሊም ምግብ፡ 
እት ዮም 23 ማዮ ቱ ለዐለ። መዐስከር 
ደንደን ምን ምዴርየት ቲራቮሎ፡ ስካኑ 
ኩሎም መናድሊን ቶም። እት ቀበቱ 
ህዬ፡ ለጀለ ሕርየት፡ ምግባይ ወክቡድ 
ምስክነ ገሮብ እንዴ ሳደፈዮም፡ ሰር 
ምነ ነፍሶም ለቃልየት ለሀበው እለ 
ምስኩናም ምሔርበት ኤረትርየ ለነቡሩ 
መስከብ ፍራስ ቱ። 

ከሰልፍ እብ ዳስ ምስኩናም 
ምሔርበት መዐስከር ደንደን አንበትነ። 

ሱዳንየት አሰይደ መኣብ መሕሙድሱዳንየት አሰይደ መኣብ መሕሙድ

ምሔርባይ አስራት ተኽላይምሔርባይ አስራት ተኽላይ

ሱዳንዪን ምስል ኤረትርዪን እት ሰስዖሱዳንዪን ምስል ኤረትርዪን እት ሰስዖ

ምሔርበይት ለተንስኤ ደብሬጼንምሔርበይት ለተንስኤ ደብሬጼን

አሰይደ ምንያ አብረሃምአሰይደ ምንያ አብረሃም

ጀለ ስያደት ለመስከነ ሻብጀለ ስያደት ለመስከነ ሻብ

ሱዳኒ አሰይድ አሽረፍ ዐሊሱዳኒ አሰይድ አሽረፍ ዐሊ

መምህር ዓንደብርሃን ገብረሂወትመምህር ዓንደብርሃን ገብረሂወት

እትሊ ዳስ፡ ድማን ወድገለብ ወዲብ 
ዕርጌለ ዳስ ለትሳቀለ ሸዓራት፡ ልባስ 
ወሰርጎ ሕርየት ለላብሳም ነኣይሽ፡ 
ሸባብ፡ ዐባዪ አበው ወእማት፡ ሐነን 
ለልብል ሐልየት ሕርየት፡ እብ ብለዕ 
ወስተይ ትፈደሎ ለልብሎ መትከብተት 
ጋሸ፡ ዲብ ዐረባት-ደጉፍ ወመቶር 
(ዊል-ቼር) ለጉሱያም ምስኩናም 
ምሔርበት፡ 28 ማይ-ቤት አው 
ከፈፍል ለቡ ዳስ እንዴ ወትደው፡ 
እት ከብዱ ደለ ገረመት እግል ዒድ 
ሕርየት እት ልብሎ ወሰምዖ፡ ምን 
ፋዱስ ለአንበተው አስክ ሳዐት 7፡00 
አመቅረብ ልትፋግዖ ወዕለው። 

ከምስል ስካንለ መዐስከር 
ምስኩናም ላቶም አንፋር ሁጅካም 
ዐልነ፡ ዎሮት ምኖም መናድል አስራት 
ተኽላይ ቱ። ህቱ እሎም ፍራስ እት 
ቀበት እሊ መዐስከር ወጀለ ሕርየት 
ሰር ነፍሶም ለገብአው ምስል ሕርየት 
እት ለአትጻብጦም፡ “እሊ መዐስከር 
ምስኩናም፡ ምን 1963 እንዴ ናደለው 
ሐሬ ለትዘበጠው ከለመስከነው፡ አስክ 
እትየት ሕርየት 1991 ለትጃርሐው፡ 
እት ሰልሲቱ ወራራት ወያኔ 
ለመስከነው፡ ክምሰልሁመ እትሊ 
ሓርያይ ናይ ደዓም ለሀ ሕሩባት ወያኔ 
ለትዘበጠው ከለመስከነው አንፋት 
ዋርሳይ ወይከኣሎ ለብእቶም ፍራስ 
ለሐቅፈ ሰበት ቱ፡ ኖሱ ለልትሃጌ 
መትሐፍ ቱ እግል ኢበል እቀድር” 
እት ልብል፡ ፍንቲት ዒድ ሕርየትነ 
ዮም ዓመት እት ሸሬሕ፡ “ሕነ ዮም 
ዓመት ሰኒ ርይሓም ህሌነ፡ ሰበቡ፡ እለ 
ሕርየትነ ፍሬ መደት ንዳል ወአዜ 
ናይ ስያደት እብ ምስክናነ፡ እስትሽሃድ 
መልህያምነ ወካድም ገቢልነ 
ወመናድሊን ውላዱ ለመጽአት ሰበት 
ተ፡ እተ አፈች አባያምነ ለለገምነ 
እተ ኢነት ትትዐየድ ሀለዮተ፡ ሐበን 
ልትሰመዐኒ” ወስክ። 

መዐስከር ደንደን ሰከን ምስኩናም 
ምሔርበት፡ እትሊ ዳሶም ምነ ሰላም 
እንዴ ሐግለው እብ ሰበብ ሐርብ 
አድሕድ ሽዕቱራም ለህለው፡ 
ወሕኩመት ኤረትርየ እት ሐረት 
ኤክስፖ መስከብ እንዴ ሀበት 
ሕድርቶም ለህሌት ሱዳንዪን ሐው 
100 ለገብኦ እት ቀበቶም እንዴ 
ሐቅፈው፡ እትሊ ዒድ ሕርየትነ ዲበ 
ዳስ ፍራስ ምስኩናም ዓዝማሞም 
ጸንሐውነ። አሽረፍ ዐሊ መ/ስዒድ 
ዎሮ ምኖም ቱ። እሊ ዒድነ እቱ 
ረአዩ እት ለሀይብ፡ “እግል ኩሉ እሊ 
ሑነ ወሔቅፋይነ ላቱ ጸጋይ ሸዐብ 
ኤረትርየ፡ አሰናይ እት ዒድ 33ይት 
ሰነት ሕርየት አብጽሔከ እብል። 
እብለ መናሰበት ህዬ፡ እግል ሸዐብ 
ኤረትርየ እት ዓያድ ፈረሕ ወሰላም 
ልወስኩ እት እብል፡ ምድር ሱዳን 
ሰላም እንዴ አቅበለቱ፡ እግል ንሕደር 
ወዝያደት ምስል ሑነ ሸዐብ ኤረትርየ 
ዕላቀትነ እግል ንብኔ ወንሻርክ 
እተምኔ። ክልክም ኤረትርዪን ምን 
ረኢስ ኢሰያስ፡ ሕኩመትኩም 
ወሸዐብኩም፡ እትለ መደት መእከይነ 
ምን በጠርኩም ምስልነ፡ ፈ’ኩም እት 

ሰኔት እብለኩም” ቤለ።
ምስሉ እተ ዳስ ፍራስ ምስኩናም 

ማጽአት ለዐለት ዕዝምት ሱዳንየት 
ሕት፡ መኣብ መሕሙድ ተ። ህተ፡ 
“አነ ምን ውላየት አጀዚረ ምግብ 
ሱዳን አነ። ሸዐብ ኤረትርየ፡ 
ሸዐብ ፋርስ፡ ምሔርባይ፡ አባያም 
ለልአከጅል ወፈታያም ለልአሸንን 
ክም ቱ፡ አዜ ዲብ ቀበቱ ክም ነበርኮ 
ኣመርክዉ። ሕርየትኩም፡ ረቢ 
እት ሰላም ለአዳይመ። ሰላም ተ 
ሕርየት ለትአመቅር። ዮም ሸዋሬዕ 
አስመረ እብ ዳሳት ሕርየት እንዴ 
ትሰርገ ዶል ርኤክዉ፡ ሰኒ ትረይሐኮ 

ስወር፡ ሳልሕ ዐብደልቃድር ወሄኖክ ሽገይስወር፡ ሳልሕ ዐብደልቃድር ወሄኖክ ሽገይ
ወለፍርስነትኩም እትሊ መትከምካም 
ዳሳትኩም ረኤክወ” እት ትብል፡ ከብቴ 
ሸዐብ ኤረትርየ እግል ሱዳንዪን ሐው 
እት ወስፍ፡ “ኤረትርዪን እፈቴኩም፡ 
ሕነ ክም ላጅኣም እንዴ ይእንገብእ፡ 
ክም ሐውኩም ለሐቀፍኩነ፡ እብ 
ልጁእ ክም ይእንሽዕር ወእት ወጠ’ነ 
ክም ህሌነ መስለነ ሀለ፡ እለ ዕላቀት 
እለ ህዬ፡ ምን በዲረ ፍንጌ ክልኢቱ 
ሐው ገባይል ለጸንሐት ተ” ትወስክ።

ለተንስኤ ደብረጼን ሐቴ ምን 
ምስኩናም ሐርብ መናድለት ተ። ህተ 
ዒድ ሕርየት ዮም ዓመት ወሽዑሮም 
እት ወዴሕ፡ “እትለ ለህለው 
ምስኩናም ሐርብ፡ እብ አማን ሰብ 
ኤማን ወእግል አምጽኦት ሕርየት 
ወዐቂብ ስያደት እብ ምራዶም 
ለናደለው ሰበት ቶም፡ ሕርየት እግልነ 
ክፋል ገሮብና ተ። ለፍንቲት እት 
ዒድ ሕርየትነ ናይ ዮም ዓመት ህዬ፡ 
ክምለ ሸዓሩ ለሐብሩ፡ እብ ሰባተትነ 
ሰላምነ እንዴ አድመነ፡ እት ቴለል 
ሐዲስ ነዐይዱ ምን ህሌናቱ። እሊ 
ዳስነ ሕስር ዛይድ ህዩቡ እቡ ለሀለ 
ሰበብመ፡ ጀለ ሕርየት ሰር ነፍስነ እንዴ 
ሀብነ ለአቴ፡ ከለዘት ሕርየት ለረኤነ 

ሰበት ሕነ፡ ለጃዝብየት ፈርሐት ዮም 
ዲብነ ህሌት” ቴለኒ። 

መዐስከር ደንደን ምግባይ 
ሰከንመ፡ ዳስ ዕሙር እንዴ ተክለው፡ 
ነኣይሾም፡ ሸባቦም ወዐባዪሆም ምስል 
ለዐዩዱ ጸንሐውነ። ግርመትለ ዳስ 
መዐያሆም ህዬ፡ እተ ሴዕ ቆምየት 
እት ሐቴ ሐረት ወዳረት ለትርኤ 
እቱ ተየልል፡ ቀይሒት ዕምቦበ 
ሐልየት፡ አሽዓር፡ ወናይ ሰውረት 
ፊተውራሪ ለልአትፋቅደከ በራምጅ 
ቀደመው። አንስመ ልባስ ምን ሓባር 
መንዴረት ኤረትርየ እንዴ ለብሰየ፡ 
እት ስስዒት ወትልህየ ጽሙዳት ዶል 
ትርኤ፡ ደሚርከ ልትረየሕ። 

ምን ምዴርየት ቲራቮሎ፡ አስክ 
ምዴርየት ጸጸራት ምን ንትወለብ፡ 
ጸጸራት ስካነ እት ሰቦዕ ዳሳት ዐባዪ 
ሕዩባም ወዐለው። ለዲብ ፎርቶ 
ባካት ውዛረት እዕላም ውቱድ ለዐለ 
20 ማይ-ቤት ዳስ፡ አርበዕ ዳሕየት 
በሀለት እማት ሰለሙና፡ መስከብ 
እዕላምዪን፡ አብያት ሰፍነግ ወስኒታ 
ለከምከመ፡ እብ ለትፈናተ ሸዓራት 
ወሰርጎ ለትነወረ ዎሮ ዳስ ዲቡ 
ዐየዶቶም፡ አርዛቆም ወሒለቶም 
እግል አተሐዶት ክምቱ ልትፈሀመከ።

መምህር ዓንደብርሃን ገብረሂወት 
ወምንያ አብረሃም እተ ዳስ ምን 

ልጅነትለ ተጀሞዕ ቶም። ከምንያ 
ሕርየት ዮም ዓመት እት ወስፍ፡ 
“ሕነ እት መርሐለት ሰላም ሕርየትነ 
ነዐይድ ዲብ ህሌነ፡ ክልኤ ፈርሐት 
ተ፡ እብለ ሕርየትነ ወእብለ ሰላምነ 
አድመነ፡ ከዮም ዓመት ሸዐብነ 
እት በረ ወቀበት ዐድ፡ አሰናይነ 
እት ሙስተቅበል ባርህ አወልወልነ 
እብሎም” ትብል።

መምህር ዐንዴብርሃን ገብሬሂወት 
ህዬ፡ “ሸዐብነ ሕርየቱ ዝያድ ክሉ 
ጋራቱ ለሐሽመ፡ ናይ ዮም ዓመት 
ህዬ ፍንቲት ተ፡ ክም እሊ መዳሊት 
ወፈረሕ ርኡይ ኢኮን። እለ ውሕደት 
እለ ህዬ፡ እት ሳሕል ለትወለደት 
ወዲብ ፍንጌ ሸዐብ ኤረትርየ ለዐቤት 
ተ” እት ልብል፡ ዝያደት ለረይሐዩ፡ 
አደሐ ዲብ ዳሳት ለገብእ ፈረሕ 
ወለውቀት፡ ወምሴ እት ሸዋሬዕ 
አስመረ ለሀለ ዕፌ ዓዳት እብ ፍረቅ 
ክም ቱ ለአክድ። 

ሕርየትነ፡ ዲመ ትንበር ወሰላም ሕርየትነ፡ ዲመ ትንበር ወሰላም 
ትትከደነ። መርሐበ 24 ማዮ፡ አምዕል ትትከደነ። መርሐበ 24 ማዮ፡ አምዕል 
ተውሊደት ኤረትርየ!ተውሊደት ኤረትርየ!

ምን ፍራስ ምስኩናም ሐርብ ኤረትርየምን ፍራስ ምስኩናም ሐርብ ኤረትርየ

ደማነት ሰላም እብ ሰባት!

ስወር

መትወራረስ አግማም እግል አኪደት ዐውቴ

ደማነት ሰላም እብ ሰባት!ደማነት ሰላም እብ ሰባት!



7ገጽ17ይት ሰነት ዕልብ 22 አርቡዕ 25 ማዮ 2024

ደማነት ሰላም እብ ሰባት!

ስወር

መህሮት ስድት፡ አስክ ለትወቀለት መርሐለት!

ደማነት ሰላም እብ ሰባት!ደማነት ሰላም እብ ሰባት!



8ገጽ17ይት ሰነት ዕልብ 22 ሰንበት ንኢሽ 25 ማዮ 2024

ፈድል ሕርየት ሰከብነ ወአማደድነፈድል ሕርየት ሰከብነ ወአማደድነ

ሕርየት እግል ኤረትርዪን 
ልትዓደለ ለአለቡ ንዕመት ተ። 
ወእብ ፍንቲት እግለ መራረት 
እስትዕማር እት ርሑ ለጀረበየ 
ሸዐብ። ስዒደ አብራሂም መሐመድ፡ 
ዮም እት ምዴርየት ገለብ እዳረት 
ደዋዬሕ ምሕላብ ዕዱ ለጅነት 
ሸዐብ ወመስኡለት መሕበር ወጠን 
አዋልድ አንሳት ሀሌት። እለ 
አዜ ሀሌት እተ ሓለት ሳክበት፡ 
ምስል ለዘበን እስትዕማር ዲብ 
ትቃርነ ፈርግ ምድር ወዐስተር 
ክምቱ ትሸርሕ። ሕርየት እግለ 
ፍንቲት መዕነት ብእተ። እግልሚ  
ምር እስትዕማር እት ንእሽናሀ 
ቅርድዕቱተ፡ ለኢትበዴ ሽንርብ ሀዬ 
ሓድግ እታቱ። 

እት ጀብሀት ነቅፈ ሐድ ዐስር 
ሰነት ሻፍፍ ለዐለ ደርግ፡ ምነ 
ድቁባም ዴሹ ልርእዮ ለዐለ ዴሽ 
ናደው እምበል መውዒታይ እንዴ 
ትደከከ ጀብሀት ነቅፈ ክም ፈርሰት፡ 
ወአፍዐበት ክም ተሐረረት ምን 
1988 አስክ ተሕሪር ክለ ወጠን፡ 
ረወሪት መንሰዕ ጀብሀት ቅታል 
ጋብእ ዐለ። ለባካት በዲሩ ምን 
አባይ ሳክብ ምንመ የዐለ ለወክድ 
ለሀይ ሀዬ መንበሮ ሰኒ ትሰደደት። 
አዳም እብ ሰላም እንዴ ትፈረረ 
እብ ሰላም ለዐይር የዐለ። ንዋይመ 
ለክምሰልሀ፡ ናይ ሰብኡ እንዴ 
ኢገብእ ናይ ሬቅባዩ ጃእር ወድጋነ 
ጋብእ ዐለ። ዴሽ አባይ ወአዝናቡ፡ 
ለበልዐዉ፡ አልቃም ለቃተለዩ ወእብ 
ሞራ እንዴ ትከበበ ለትዘመተ ዐደድ 
አለቡ። መርሑም እብራሂምመ 
እት ማል ሐላሉ ሞት መጽአቶ።

መርሑም እብራሂም 
መሐመድስዒድ እተ ጀብሀት 
ለዐለው ዐሳክር አቶብየ አጣል 
ነስአው ምኑ። እት ምግብለ ትዘመተ 
አጣል ሐቴ እም መነቲት ዐለት፡ 
ህቱ ሀዬ ለአጣል ብዕድ ገድም 
ጸብረዩ ከእግል ልትሰአሎም ምኑመ 
ኢትሰፍተተ፡ ደአም ለክልኦት 
ነዊዳይ መነቲት አርሐመዎ፡ በደል 
እሞም እንዴ ሐግለው  ልትጀርፈፎ፡ 
እት ከአካነ ጠሊት ብዕደት እንዴ 
ሀበዮም እለ እግል ልብለሶ እቱ 
እግል ልትረጀዮም ጠርቀ እቶም። 

ላኪን ሚ እግል ልግበእ! 
ረሕመት አዳም የዐለት እቶም 
ወረሕመት ንዋይ፡ በሊሶም ጠልገት 
ገአት። እበ እለ ሀበዎ ጠልገት 
እታሁ ሞተ። ሞቱ ሌጣመ ኢከፌት፡ 
ምነ አካን ምውዳቁ ርፍዐቱ ካልእ 
ሞት ለትላኬ ገብአት። እንዴ ጌስከ 
ምን ሐንቴሆም ግናዘትከ ርፍዐት 
ደሐን የዐለት እተ። አዳሙ ግናዘት 
እሊ መርሑም እግል ልርፉዕ በሰር 
ዎሮ ባሰረው። ብላይ ጸዕደ እት 
ክልኦት ዕጫይ እንዴ ሰ’ደው ክም 
ባንዴረት እንዴ ወደዉ እሉ ዲብ 
ረፋርፎ “ስሌማርያም፡ ስሌማርያም፡ 
ዓይብኩም ሕነ ሰብ ደሐን ሕነ፡ 
ገባር መሳልመት ሕነ፡ ዓይብኩም. 
. .  ስሌማርያም” እት ልብሎ እተ 
ክብት ዐርገው። ለዲቡ ዐለ መስኡል 

ሚቱ? ሚ ሰብ እንቱም እንዴ ቤለ 
ትሰአለዮም። እትለ ጎኩም እናስ 
ዎሮ ቅቱል ሀለ ወእግል ኢንቅበሮ 
ፈርሀናኩም ቤለዎ። እተየ ሀለ 
ለእናስ አርኡኒቱ ቤለዮም። እሊቱ 
ዲብ እለ ክም ቤለዉ ትከረ ወረአዩ። 

ክም ረአዩ ወአማኑ ልግበእ 
ወእግል አትባዳይ፡ እሊ ሸባብ 
እሊ ትቀተለ! ምንቱ ለክምእነ 
ወደ ተአሙሩ ወትፈሩጉ? እለ 
አዜተ እትለ አካን መጦሩ እግል 
እቅበሩ ቤለዮም። ለሸዐብ ለህግየ 
አማን ክም ኢኮን ሰበት ለአምር፡ 
ወለ ኢነአምሮ ኖስከ ምን ትመጸአነ 
እቡመ ኢነአሌልዮ ቤለዩ።  

ለቄትለቱ ሚ መስሎ ክም 
ትሰአለዮም ልባስ ሐጪር ላብሳም 
ቶም፡ አሻም ወወዴዕ ቦም በልሰው 
እቱ፡ 

“ እላቱ. . . እሎም ናዬ ኢኮን 
ዲብ እለ ገሓቲ ለሀለው ቅኚት 
(ዐይን) ቶም ለቀትለዎ አዜ ሀዬ 
ደሐንቱ እናስኩም ቅበሮ” ቤለ 
ከሑሆም እግል ልርፍዖ ሰምሐ 
እሎም፡ ወእናሶም ቀብረው። 

ለዶል ለሀይ አብ ስስ ጅነ ዐለ፡ 
ስዒደ ዲብ ትፈቅዶ “እሎም ስስ 

ጅነ ከፎ እግል ልዕበውቱ? እት 
ሐን አባይ ሳክናም፡ ወለእሞም 
እግል ኖሰ መርዓት ከፎ እግል 
ቲደዮምቱ እንዴ ቤለ ለአዳም እብነ 
ልትሻቀል ዐለ፡ ላኪን እብ የተመ 
መይት አለቡ። እሉ ኢረከብነ 
ድኢኮን ዐቤነ፡ ክም እም ወአብ 
እንዴ ገብአት ዓቤተነ እምነ፡ ዮም 
ዎሮከ እብ ዕያሉ ወወቀዩ ገአ” 
ትብል። 

ስዒደ ለዶል ንእሽ ከርዐየ 
ድኢኮን እበ እት ከብደ ዐለ ሀሩር 
ክምለ እብ ዝናረን  ዐነቅር ወሳሳት 
ካይደ ትርእየን ለዐለት ሙናድላት 
ስልሐ እንዴ ረፍዐት መርባት 
አቡሀ  ተአቅስን ትፈቴ ዐለት። 
ለጽልመት ወለክርበት ለሀ እንዴ 
ሐልፈት ሀዬ ዮም ዲብ ሕርየት 
እኪተ እግል ትዳግም ቀድረት። 
ኤረትርየ ደውለት ምስተቅለት 
ምንመ ገብአት፡ እት አካን ርቅብት 
ወሐሳሲት ምን ሀሌት ዲመ እብ 
ደም ወለህበት ዓቅቢት ወክድመት 

ለተሐዜ ደውለት ምንገብአት፡ 
ስዒደ ዎሮ ሑሀ ዲብ አድመኖት 
ስያደት እት ሳልስ ወራር ወያኔ 
አስተሽሀደ። ህታመ ሸዐበ ምን 
ከዲም ሐር ኢትቤ።  መስኡለት 
መሕበር ወጠን አዋልድ አንሳት 
እት እዳረት ደዋሒ ምሕላብ ምን 
ትገብእ ዝያድ ዐስር ሰነት ዋድየት 
ሀሌት። እት ለጅነት ሸዐብ (አናባሪት 
ዐድ) ምን ትገብእመ ክልኤ ሰነት 
እድውርት ሀሌት።

አናባሪ (ለጅነቲ) ምን ቅሩብ 
እግል ሸዐብ ለሰዴ፡ ለቀንጽ ክላፍ 
እብ አትፋሃም ወዕሬ ለለሰክብ 
ወምስል እዳረት ምን ቅሩብ 
ለሸቄቱ። መብዝሑ እት ቀበት 
ዐድ ለቀንጽ ክላፍ ምስል አርደት 
ወግን፡ ለልትጻበጥ፡ ክምሰልሁመ 
ናይ ሰብ ሐዳር ለመስል ቱ። 
ለለጅነት(አናበርቲ) እንዴ ትገሰው 
ለአትፋሁሞም፡ ለአበሩዶም፡ 
እቦም እግል ልትከለስ ለኢቀድረ 
ሀዬ ዲብ መሕከመት ድጌ 
ለሓሉፎ(መሕከመት ድጌ አዜ 
ታርፈት ወእብ ለጅነት ዕሬ ብድልት 
ምንመ ሀሌት)፡ እቡመ ለይአግነዐ 
እት መሕከመት ምዴርየት ለሐልፍ። 

ለበዜሕ ላኪን እትለ ደረጀት ለበጼሕ 
ኢኮን። እብ ዓመት ለቀድያት 
ክቡድ ምንመ ኢኮን ብዙሕ ምን 
ውቀትከ ለነስእቱ። “አማንተ እግል 
ዐድ ትሸቄ ሐቆ ሀሌከ እትለ እለ 
ሐዘዉከ እግል ትቅነጽ እቶም ብከ፡ 
እት ሸቄ ልትላካአዉከ፡ ጋሻይ ዲብ 
ብከ፡ ምስል ሐዳርከ እት ቡን ዕጉል 
ዲብ እንተ ልትላከዉከ፡ ወራት 
ቤትከ ትወንዝፍ፡ እናስ እንዴ 
ሐደግከ ወጋሻይ  ትገይስ፡ ሸዐብ 
እግል ትክደሞ እንዴ አምኔከ ሓሪከ 
ሐቆ ሀለ ዋጅብከ እግል ተአትምም 
ብከ” ትብል ስዒደ ወቀየ ምስለ 
እምበል ዕርፍ ወግርሽ እለ ሕርየት 
ለመጠዉነ እንዴ ትቃርን ክም  
ቀሊል ዲብ ትርእዩ።  

ስዒደ ወብዕዳም አንፋር ለጅነት 
ዐድ እት ቤቶም ቶም ለሸቁ፡ 
ወኪለት መሕበር ወጠን አዋልድ 
አንሳት ኤረትረየ ናይ እዳረት 
ደዋሒ ምሕላብ እንዴ ገአት 11 
ሰነት ሻቅየት ለሀሌትመ መክተበ 

ቤታተ። እግለ ሽቅል ለልአገይሰ 
ህተ ለሳብዓይተን ስስ እሲት ተን። 
እት ሐንቴሀን ለንዙማት ሀዬ 400 
ሀለየ ወነዘሞት ለበጥር ኢኮን እግል 
ልወስካቱ። አንፋረን እት ለትፈናተ 
ዓማር ሀለየ፡ አንስ ካፍላት፡ መርዒ፡ 
ደረሰ ሀዬ ከምክመ። ለአግደ 
ሽቅለን አፍዝዖት ወእት ክለ ሐያት 
ሙጅተመዕ ሀለዮተን ወበቃዐተን 
ክም ለአርእየ ውድየት ገብእ እት 
ሀለ፡ ሳወ ለልትበገሰ ከሰኒ መሕገዝ 
ለበን፡ እብ ሰበብ ሰኢን ማል ምን 
ገበየን እግል ኢልትረፈ ሰዳየት 
እንዴ ወደ ለትበግሰን። ለልአስፍ 
ላኪን ምነ እዳረት ደዋሒ ካልእ 
ደረጀት እንዴ አትመመየ አስክ 
ሳወ ለልትበገሰ ልትረከበ ኢሀለዮተን 
ቱ። “እትለ ቀድየት እለ አትፋዘዕ 
ብዙሕ ለትሐዜነ ሀለ፡ ክምለ በዲር 
እት ህዳይ ልትቀሰበ ሀለየ እግል 
ኢኒበል፡ ዮም እሊ ተርፈ ወለት 
ለእሉ ሐዜት ትትሀዴ ሀሌት። 
እግል ተዕሊም ረቅበት ካፍየት 
ምንዲ ረክባዲ ከረዐን ወኢትረከበ። 
ለኢለትካርም ተዕቢኣት ወአትፋዘዕ 
ለአትሐዜ ሀለ እብል አናዲ” 
ለልብል ረአየ ሀበት ስዒደ። ህተ 

እግል ኖሰ እተ ዘበን እስትዕማር 
እግል ትድረስ በክት ምንመ 
ኢረክበት ሐቆ ሕርየት እብ ምህሮ 
ዐባዪ (በርናመጅ አብደዮት ቅዌት) 
ራብዓይ ፈስል እንዴ አትመመት 
እግል ትክተብ ወትቅረእ ወተቃሪረ 
እግል ተአዳሌ ቃድረት ሀሌት። 

አከዶት ደሐን እም ወውላደ  
እበ መሕበር ምነ ዐበ እህትማም 
ለልትሀየብቱ፡ እት ተዕቢኣት እት 
ቀደም ልትረከብ ወፍሬሁመ ልርኤ 
ሀለ። “ዮም ክል እም ምን ሕነት 
አስክ ውልደት ሰማን ደርበት ከሽፍ 
ትወዴ ወእት  ዕያደት ትወልድ 
ሀሌት። ህዳይ ተሐት ዕምር ልግበእ 
ወክሽቦ አዋልድመ ተርፈ” ትቤ 
ስዒደ። እት መንበሮመ ረህየት 
ርክብት ሀሌት፡ “ማይ ምን ዐላል 
ወርስሐት ነሐርነ እት ልትፈጸዕ 
እንወርድ  ለዐልነ፡ ማይ ጽሩይ እብ 
ማሱራት መጽኤነ፡ መድረሰትነ ዲብ 
ካልእ ደረጀት ውቅልት እነ ሀሌት። 
አዋልድ እት ደውለት ሕርርት 

ለዐብየ ምን ሀለየ ደሐን ትመደደት 
እለን። በክት ተዕሊም ትፈተሐ፡ 
ምን መላጽዮታት አባረየ፡ ንየተን 
ለገብአ ተሀደየ፡ ዝያድ ክሉ ሀዬ እት 
ረህየት ወሰላም አማደደየ። ለሰላም 
እግል ክልነ ምንማተ እግል አንሳት 
ሀዬ ዝያደት ብእተ፡ ለወልደያሁ 
ዐበ፡ ወለትፈረረ ዔረየን። እት ዘበን 
እስትዕማር እትሚ እንዴ ዐልነ፡ እት 
አብዓት ንትላወሽ ወከደን ከደን እት 
እንብል እምበል ሐለፍንሁ” እት 
ትብል ኤረትዪን እት ሰላም ወረህየት 
ምን ዳገምናሀ ለሐልፈት ክም 
ኢመጽአት ክም እንርእየ ተሃጌት።  

እት ደንጎበ አሰይደ ስዒደ እማት 
እት ዕያደት እግል ልውለደ  ለፈግረ 
መምሬሕ ሰኒ ለአተግብራሁ ክም 
ሀለየ ሐቆለ ሸርሐት፡ ለምነ ዕያደት 
ረዪም ለሀለየ ገሌሀን አስክ መሐጽ 
እንዴ ጸንሐየ እት ብቆት ለልትካረየ 
ረኤት። ሰኒ ለአምጸጸየ ሐዋድስመ 
ኢተሐገለ። ሐቴ መርዓት ምን 
ቅሩሕ ዲብ ዐራት እንዴ ጾረወ እተ 
ዕያደት ምሕላብ ክም መጽአው 
እበ ጅናሀ አከይ ገበይ ጻብጥ ሰበት 
ሀለ አጊድ ከረን ትሕለፍ ትበሀለት 
ወከረን ለተአበጸሐ አምቡላንስ 
ትግበእ ወመንኪት ብዕደት እት 
ወክደ ምን ኢትረከበት ምን 
ምሕላብ እንዴ ኢትፈግር አምር 
ረቢሀ ሰለመት ወእተ ምስል ጅናሀ 
ትቀበረት። ለዕያደት አምቡላንስ 
አለበ። ምን ገለብተ ለትመጸአ 
ወለገበይ ረያምተ ቅሩብ ከረን እንዴ 
በጽሐትተ ምሕላብ ለተአቴ። ሰበት 
እሊ እለ ዕያደት ለመካሪትለ ምድር 
ወብዝሔ ናይለ ሸዐብ ለህተ ትክድሞ 
እት ሕሳብ እንዴ አተ አምቡላንስ 
እግል ትትሀየብ ለዐበ ጠለብ እሊ 
ገቢልቱ። ላመ ሸዐብ ዐምሳት ሳምን 
ወርሐ ክም አዶረት ጅነ እተ 
ገብአት ኢነት እግል ልምጸእ ክም 
ቀድር እንዴ ኣመረ፡ እት ምሕላብ 
ሐምስ ዐራት ለትጸብጥ መጸበሪ 
ዐመሲ ለትገብእ ቤት ንድቅት ሰበት 
ሀሌት እት ወክድ እንዴ መጽአየ 
ባክ ሐኪም እግል ልጽነሐ እግል 
ለትበግሰን ተሐሰበት።  ለሔሰት 
ሀዬ ምነ ቀወሺ እንዴ አተው እግል 
ልትከምከሞ፡ ከእብ ፈድል ሕርየት 
እምበል ደፍዕየት ዱሉይ እሎም 
ለሀለ ሕክምነ ወብዕድ ክዳማት 
እጅትማዕየት እግል ልትነፍዖ ልእከተ 
ሓለፈት ወእግል ክሉ ሸዐብ ምሕላብ 
ወክሉ ሸዐብ ኤረትርየ ሀዬ አሰናይ 
ዲብ 33ይ ዒድ ሕርየት አብጽሔነ፡ 
ትቤ።

ሽብህ መዲነት ምሕላብሽብህ መዲነት ምሕላብ

አሰይደ ስዒደ ኢብራሂምአሰይደ ስዒደ ኢብራሂም

ደማነት ሰላም እብ ሰባት!ደማነት ሰላም እብ ሰባት!

ስወር፡ አቤል በረከትስወር፡ አቤል በረከት

ጀራይም እስትዕማር ምን ዘመን አሉላ አስክ ዘመን ወያኔጀራይም እስትዕማር ምን ዘመን አሉላ አስክ ዘመን ወያኔ

1ይ ክፋል 

ዲብ መቅሬሕ መናበረት ዓዳት 
ወለመድ ቀዋኒን ቤት-አባ ሸዐብ 
ኤረትርየ፡ በሐስ ዱቅሪ ለወደ ናይ 
19ይ ዘመን ለእሙር ባሕስ ወድ 
ኢጣልየ ኮንቲ ሮሲኒ፡ ዲብ ዐዶታት 
ኤረትርየ ልትሸቄቡ ለዐለ ቀዋኒን 
ቤት-አባ ወንዛም መናበረት ሕበር፡ እብ 
እህትማም ወመትሐሳር ዛይድ ሐቆለ 
ታብዐ፡ እግል ዓደት ወቀዋኒን ሸዐብ 
ኤረትርየ፡ (Guardia senza armi) 
በህለት፡ “ዴደባን እምበል መንዱቅ” 
እንዴ ልብል እብ መትዐጃብ ሸርሐዩ። 
እምበል ሸክ ህዬ፡ ዐዶታት ኤረትርየ፡ 
ቀደም ታእሪክ እስትዕማራት ስላሕ 
ልግባእ ወቃኑን ወአምን ለለዐቅቦ ቦሊስ 
እንዴ ኢለሐዝየ፡ ሻዕበን እብ ሕሽመት 
ቀዋኒን ቤት-አባ እንዴ ልትመቃረሕ፡ 
እግል ቃኑን እንዴ ጠይዐ እብ 
አፍካር ጥውር፡ ናይ ሕበር ዐዳለት 
እጅትማዕየት ለጠልባሁ መንበረት 
ሐያት ወአርዛቅ ምድር ለአትመቃረሐ 
ዐለየ። 

ዲብ ዘመን ምግባይ፡ እትሊ አዜ 
ኤረትርየ ልትበሀል ለሀለ አርድ፡ እብ 
ናይ በዲር ስሜት ምድር በሐር፡ 
አውመ መረብ ምላሽ ልትበሀለ ለዐለ 
ባካት፡ ክምሰለ ዲብ መዐደይ መረብ-
ምላሽ ወሶዳን ወምስር ለዐለየ፡ ምድር 
ፋዬሕ ዲብ ሐንቴ መራቀበተን 
ኡቱያት ለነብርየ፡ መቅደረት 
ዐስከርየት ዐባይ ገዛፍ ለዐለት እግለን 
መምለካት ወሰልጠናት ኢዐለየ። 
ሸዐብ እብ ባካት ባካቱ እበ ለሐረዮም 
ወለአምነዮም ሸየም ነኣይሽ እቦም 
ልትመረሕ፡ ወእግል ቀዋኒን ቤት-
አባ እንዴ ለሐሽም እብ ሕበር ነብር 
ዐለ። እት ፍንጌ እሎም እግል ባካት 
ሕዱድ ራቅቦ ለዐለው ሸየም፡ ሐት-
ሐቴ ዶል ለልትከለቅ ወዲብ ነዐር 
ሕድ ለለአበጼሕ ፈንጨጋራት ምንመ 
ዐለ፡ ለበዝሐ ወቅት ላኪን፡ ዕላቀት 
እጅትማዕየት ናይለ ዐዶታት ሕምድት 
ወተኣምርተ ሰላም ወመቅሬሕ ዐለት። 

እሊ ለመስል ዓዳት ዐድል ወሜርሒት 
ዲሙቅራጥየት፡ እብ ጀሀት ሐቴ እግል 
ዐሚም ወስደ ለሐልፈት ምልክየት 
በክት ለኢለሀይብ መቅሬሕ ጥውር 
እንዴ ትባህለ ለልትሸረሕ ምንማቱ፡ 
መደረት ዐባይመ ዐለት ዲቡ። እትሊ 
ባካት እሊ፡ ቅወት ዐስከርየት ዐባይ 
ለበን መምለካት ሰበት ኢዐለየ፡ ሸዐብ 
ኤረትርየ እምበል አትካራም ሀድፍ 

ወራራት ወዘማቴ ቅዋት ካርጅ ክም 
ገብእ፡ ምነ ለወደዩ አስባብ ኦሮት ቱ።

ናይ እሊ እብ ዶል-ዶሉ ጀሬ 
ለዐለ ወራራት ወዘማቴ ማል ወአዳም 
እግል ለሀሌ ለዐበ ሰበብ ሚቱ ምን 
ልትበሀል፡ ናይ ጆግራፍየት ወስያሰት 
መካሪት አግዳም በሐር ቱ። እብሊ 
ህዬ፡ አሮብዪን መስታዕምረት ልግበኦ 
ወናይ እለ ዮም እነብር ዲበ ለህሌነ 
መንቀጠት መምለካት፡ እግል እሊ 
አሀምየት እስትራተጅየት ለቡ ባካት 
ሐንቴ መራቀበቶም እግል ለኣቱ፡ 
ለኢለአትካርም ወራራት እንዴ 
ወዱ እስትዕማሮም እግል አከዶት 
ወመቃወመት አስልዪን ሰብለ ምድር 
እግል ለሓቀቆት፡ ክምሰሌሁመ 
ዲብ ሸዐብ ርዕብ እግል ለኣቱ 
ወናይ እቅትሳድ መቅደረቱ እግል 
ለአትሐውኖ እንዴ ቤለው፡ ዲብ ሸዐብ 

ላጼሕ ቅያስ ለአለቡ ለለአሽዐልል 
ጀራይም ወዱ ዐለው። ሸዐብ ኤረትርየ፡ 
ሒለት፡ ጨቅጥ ወዐሚም ለኢፈቴ፡ 
እብ ቃኑን ወሕሽመት ሕድ፡ መንበረት 
እብ ሕበር ለልትሌሌ መጅተማዕ ዲብ 
እንቱ፡ ዲብ ታእሪኩ እብ ናይ ጎፍ-
ከደን መስታቅዕምረት ቅያስ ለአለቡ 
ጀራይም ወዘማቴ ለገብአ እቱ ሸዐብ 
ቱ።             

ከልፍየት ተእሪክ ጀራይም፡-ከልፍየት ተእሪክ ጀራይም፡-
ምድር ኤረትርየ ለኬደው 

መስታዕምረት፡ ምን ትርክ 
እንዴ አምበትከ፡ ምስር፡ ጥልያን 
ወብሪጣን፡ እስትዕማሮም እግል 
ለአስብቆ ወመሳልሖም እግል 
ለአክዶ፡ ዲብ ሸዐብ ኤረትርየ 
እሊ ለኢልትበሀል ጀራይም 
ወደው። ምን ግም እት ግም 
እንዴ ልትሐላለፍ፡ ለዲብ 
አብርያእ ለወደው ለለአሽዐልል 
ጀራይም አስክ እለ ልትዘከር 
ሀለ። “እስትዕማር ትርክ” 
ለትብል ሕስበት እግል ኖሰ እግል 
ጀኣረት ትርክዪን መስታዕምረት 

ወምለዐል ኩሉ እግለ ሐቆ እስትዕማር 
300 ሰነት ወካይሎም ለዐውል 
ምስርዪን ወጀራይሞም ለተአክድ 
አማንተ። እስትዕማራት ጥልያን 
ወእግሊዝመ ምኖም እበ ለኢትትፈንቴ 
ገበይ፡ እስትዕማሮም እግል ለአክዶ፡ 
እብ ሀደፉ፡ እብ ጅንሱ፡ እብ ቅያሱ 
ወፍይሔናሁ ለልትፈናቴ ጀራይም፡ 
ዐሚም ወዘማቴ ዋድያምቶም። 
ኦሮት ምነ እብ ሻዕሊለት ለልትዘከር 

ናይ መስታዕምረት ጥልያን አፍዓል 
ጀራይም፡ ዲበ ሐፋነት ድቅብት ለበ 
ጀዚረት ነኽራ፡ ሐንቴ ምድር ለትሸቀ 
ሐብስ እንዴ ሐፍረ፡ እግለ እስትዕማሮም 
ወጀራይሞም ለትቃወመው ሰብ ገጽ፡ 
ሜርሐት ዐዶታት ወዐባይ ዐድ ላቶም 
መዋጥኒን ኤረትርየ ዲቦም ለአጀርው 
ለዐለው ራሕመት ወእንሳንየት ለአለቡ፡ 
እብ ጀኣረት ይምይምት ለተ’ለ አከይ-
አፍዓል ቱ። 

እሎም መስታዕምረት እሎም 
ለወደው ጀራይም፡ ድራሳት ካፍየት 
እንዴ ገብአት ዲቡ፡ እብ ወሳይቅ 
ወእብ እስባት አከዶቱ ምህምቱ። ናይ 
እሊ ክቱብ እሊ ጽበጥ ላኪን፡ ዲበ እት 
ዘመን ታእሪክ ኤረትርየ ወአቶብየ 
ወምለዐል ኩሉ ህዬ ምን ሰነት 1961 
አስክ ሰነት 1991፡ መስታዕምረት 
አቶብየ፡ ግድለ ሸዐብ ኤረትርየ እግል 
ሐቅ ሕርየቱ ወእስትቅላሉ እግል 

ለሓቆ፡ እተ ስለሕ ለኢረፍዐ ሸዐብ 
ብርጌስ ለአጅረዩ እምበል ዘንብ ለገብአ 
ፈነ እብ ሕበር ወጀራይም ሐርብ 
ለከስስ ቱ።

ምናተ ሐር እንዴ አቅበልነ፡ ዲብ 
ምግባይ ዘመን መምለካት አቢሲንየ፡ 
ሕሊል መረብ እንዴ ልትዐደው፡ 
ዲብ ለትፈናተ ባካት፡ እሊ ናይ አዜ 
ኤረትርየ፡ ወድው ለዐለው ራሕመት 
እንሳንየት ለትረፈዐት ምኑ ጀራይም 
ጀኣረት፡ እንዴ አትሐጨርነ ምን 
እንርእዩ፡ እግለ እተ መደት ለሓሪት 
ለትረአ አከይ አፍዓል ጀኣረት 
መስታዕምረት አቶብየ አስባብ ለገብአ 
ወለጸንሐ ዓዳት እቅጣዒ ወተፍኪር 
ዐመጾት ወዘማቴ ኩሉ አርዛቅ 
ምድር ወአዳም ለለአርኤ ጠባዬዕ 
እግል ንፍሀሙ ሴድያይ ሰበትቱ፡ 
ዲብ መእተይ እሊ ክቱብ እሊ እንዴ 
አትሐጨርነ ምን እንሸርሁ መርበይለ 
ጀረ ጀራይም ወለወደው ጃእራም 
እብ ዛህር ለለሐብረና እስባት ቱ።     

 ገሌ ምን ጀራይም መስተዕምረት ገሌ ምን ጀራይም መስተዕምረት 
አብሲንያ፡-አብሲንያ፡-

ዲብ ሰር 16ይ ክፈል ዘመን፡ ንጉስ 
አምሐረ ለዐለ ሀጸይ ሰረጸ-ድንግል፡ 
ወዲብ ግርበት 17ይ ክፈል ዘመን 
ህዬ፡ ሰልፋይ ንጉስ እያሱ፡ ሕሊል 
መረብ እንዴ ተዐደው ሐቆለ ወረው፡ 
ዲብ ስካን ዐዶታት ከበሰ ኤረትርየ፡ 
ሸዐብ ቀውምያት ናረ፡ ኩነማ 
ወትግረ፡ እምበል ራሕመት አፍዓል 
ሕረድ ወዝመት ፋዬሕ ወደው፡ 
ዐዶታት ብዞሕ አንደደው ወንዋይ 

ወማል ሸዐብ ኤረትርየ 
እንዴ ዘምተው ዐዶም ክም 
አቅበለው ልትዘከር። ዲብ 
ሰነት 1830ታት፡ ዲብ እሊ 
ናይ ዮም አቅሊም ትግራይ 
ለሐክም ለዐለ ደግያት ውቤ፡ 
መረብ እንዴ ተዐደ፡ ዐዶታት 
ከበሰ ብዞሕ፡ እምኩሉ፡ ባጽዕ፡ 
ሕርጊጎ፡ ምድር ኩናመ ናረ፡ 
ሳሕል ወሰንሒት እብ ሒለት 
እንዴ ወ’ረ፡ ደገጊት ዕሙር 
አንደዳ፡ መምተለካት ወቅያስ 
ለአለቡ ርዝቅ ተዋብ ንዋይ፡ 
ወአንስ ወአጀኒት ብዝሓም 
እብ ግብርነት እብ ሒለት ክም 
ነስአ፡ ወለ ጀኣረቱ ህዬ መትጃግራይ 
ክም ኢዐለ እግለ ልትደገም።  

አስክመ ለትቀለ ቅሎ ዐተር ምን 
መቅሎሁ ወእሳቱ እብ ሕፉኑ ዲብ 

እዘን አዳም እንዴ ለኣቴ ለዐዝብ ክም 
ዐለ ህዬ፡ “እት ዘመን ዉቤ ለጸ’መ ውቤ 
እንዴ ልብል ገ’መ” እንዴ ትባህለ አስክ 
እለ ልትመሰል ወልትደገም ሀለ። እለ 
ህዬ፡ መልክ ውቤ እንዴ ረክበዩ ዲብ 
እዘኑ ቅሎ ዓተር ሕፉን ምን ኣተዮት 
ወጸመም ለሰልመ፡ ክምሰለ “ሑከ 
ምን ልትላጼ እንታመ ረአስከ እንዴ 
አጥለልከ ትዳሌ” ለትብል መሰል፡ 
እብ ሚዶል ዉቤ መጸአኒ ሀለ እንዴ 
ልትሻቀል ወለሀምም ልቡ ገምም ነብር 
ክም ዐለ ተአክድ እግልነ። ዲብ ሰነት 
1879፡ መልክ አቢሲንያ ለዐለ ሀጸይ 
ዮውሃንስ፡ እብ ረአስ አሉለ ወብዕዳም 
ለልትመረሕ ዴሽ ብዞሕ እንዴ 
አትፈረረ፡ ዲብ ዐዶታት ወደገጊት 
ከበሰ ኤረትርየ፡ ምድር ሳሆ፡ ናራ፡ 
ኩናመ፡ ሐባብ፡ ሚንዓምር፡ መንሳዕ 
ወደንካልየ እምበል አትካራም ወዕርፍ 
እንዴ ወርር ወዘምት፡ ጀራይም ፈነ 
ብዞሕ ክም ወደ፡ ዐዶታት ሓድር 
እንዴ አንደደ ዲብ ጨበል መኦሻት 
ክም ቀየረዪ፡ ወመምተለካት ወንዋይ 
ብዞሕ ክም ዘምተ ልትአመር።  

  ሸዐብ ኤረትርየ እሊ ኩሉ 
ለኢለአትካርም ወራራት ምድር 
ወዘማቴ አዳም ወማል፡ ኣሚን እንዴ 
ቤለ ልትከበቱ ኢዐለ። እብ መቅደረቱ 
ምስ’ለ እብ ዓስሮታት ለበዝሑ ዴሽ 
ወስልሑ ገጽ እብ ገጽ እንዴ ትከበተ 
እግል ሕሽመቱ ወሕሽመት ምድሩ 
እግል ልዳፌዕ ወጥን ዐለ። ለክም 
አምበጠ እት ቀደሜሁ ለጸንሐቱ 
ለበሌዕ ወለጸንሐዩ መምተለካት 

እግል አርወሐቱ ለዘምት፡ ምን ቃኑን 
ወራሕመት አዳም ለአለቡ ሽፍተ 
ለኢልትፈንቴ ዕልብ ሖጻ ዴሽ ላኪን፡ 
ምለዐል መቅደረቱቱ ለዐለ። ዲብ ዮም 
20 ወሬሕ ሐምስ ናይ ሰነት 1878፡ 
ረአስ ወልደንኬኤል ሰለሙን ናይ 
ጸዐዘገ፡ ረአስ ባይርኡ (አባ ጋላ) ምስለ 
ለመርሑ ዴሽ ሀጸይ ዮውሃንስ ናይ 
አቶብየ ዲብ አስመረ ገጽ እብ ገጽ 
እንዴ ተሓረበ፡ እትሊ ዮም ሐዝሐዝ 
ልትበሀል ለሀለ ሐይ ምን አሕያእ 
መዲነት አስመረ፡ እግለ ምን ፎርቶ 
ጸጸራት እለ ዮም መርከዝ ውዛረት  
እዕላም ለህሌት ፎሮ እንዴ ትበገሰ 
ለወረዩ ዴሽ ዌረት አቶብየ፡ ለሪኢሱ 
ረእሲ ባይርኡ ለትቀተለ ዲቡ ወእብ 
ዐውቴ ዴሽ ረእሲ ወልደንከኤል 
ሰለሙን በዐል ጸዐዘገ ለተመ ሐርብ 
ጽበጽበጥ፡ ዲብ ሰነት 1888፡ 
እቅጣዕዪን ኣድያቦ ዋልቀይት ወረአስ 
አሉለ፡ እግል ዐዶታት ቀውምየት ናረ 
ወኩነመ እብ ድግማን እተ ለዘምተው 
ዲቡ ወክድ፡ ሸዐብ ቀውምያት ኩናመ 
ወናረ እግል ገሌ ክፋል ናይለ ዌራይ 
ዴሽ እቅጣዕዪን አቶብየ ዲብ ባካት 
ኡምበልካዳ ዲብ ሀግት እንዴ ኣተው 
መክብራይ ለኢፈግረ ምኖም ምኑ 
ሐርብ፡ ሸዐብ ቀውምየት ሳሆ ዲብ 
ቃቡና፡ ቃሪቡሳ፡ ወዐሊ ገዴ ድድ 
ዴሽ አሉለ እተ ለወደዩ ሕሩባት፡ 
ክምሰሌሁመ ሸዐብ ዐፈር ሀግት 
እንዴ አትዳለ እግሎም እግል ደግያት 
ዋህድ ቀትለው ወለትዘመተ ንዋይ 
ወመምተለካት ለበልሰው እተ ሕሩባት፡ 
ገሌ ሑድ ምነ ብዞሕ ተኣምርተ ናይለ 
ለዐለት መዳፈዐት ሸዐብ አሪትርያ ቱ።

እብሊ ለኢለአትካርም ወራራት 
ወዘማቴ፡ ለእብ ማዕጸሙ፡ ዓገሉ፡ ዐዳለቱ፡ 
ወእብ ርዝቁ ወራሕመቱ ለልትአመር 
ሸዐብ ኤረትርየ፡ እንዴ ሐርሰ ለለኣትዩ 
እተይ፡ ወእንዴ አንሰሰ ለተውቡ ማል 
እንዴ ልትዘመት ወልትቃጨፍ፡ ዲብ 
ሀድፍ ኦፋ ወሕግላን እግል ልትከሬ፡ 
ሰላም ወአምን ለአለበ አከይ-መንበረት 
እግል ለሓልፍ ለትቀሰበ ሸዐብ ዐለ። 
እብሊ ለሀይከ አሰር ለሀይ ጀሬ ዲቡ 
ለዐለ ለለአሽዐልል ጀራይም ፈነ 
አዳም ወዘማቴ ማል ወመምተለካት፡ 
ክምሰሌሁመ እበ ዲብ ሰነት 1888 
ለትከለቀ አልሀሽ ወጀሐር፡ ምን ሸዐብ 
ኤረትርየ ብዞሕ ክፋል እብ ሰፍረ 
ወዐጸቦ ሰበት ፈነ፡ እስትዕማር ጥልያን 
ዲብ ኤረትርየ እተ ለአተ ዲቡ ወቅት፡ 
ብዝሔ ሸዐብ ኤረትርየ ምነ ቀደሜሁ 
ለዐለዩ ዕልብ ዲብ ለትደሀረት ደረጀት 
ክሩይ ክም ዐለ ለክቱብ ታእሪክ 
ለሽህድ።

ሙሰ መንደርሙሰ መንደር

1896 ዲብ ዐድወ  ለትጸበጥው 800 ኤረትሪ እዴ ወእግር ትገረበት ምኖም1896 ዲብ ዐድወ  ለትጸበጥው 800 ኤረትሪ እዴ ወእግር ትገረበት ምኖም

ጀላብ ሕርየት ወስያደትጀላብ ሕርየት ወስያደት

ሕርየት ከአፎ ትሸረሐ?ሕርየት ከአፎ ትሸረሐ?
ወላሂ ሕርየት ሕርየትነ ምነ 

ሕርዮታት ድወል ብዕዳት ለፈንትየ 
ምን ለሀሌ፡ ዐውል ቃሊ ሰበት ደፍዐነ 
እግለ ወንዳል ረዪም ወመሪር ሰበት 
ናደልነ እለ፡ ፍንቲት ወቃልየት ተ። 
ሕርየትነ ተበን ብዙሕ ደፈዐ እግለ፡ 
ወእሊ ተበን እሊ ምን ኢልደፈዕ እለ 
ሕርየትነ ወእስትቅላልነ ወኢረከብነ። 
እግልሚ ሕርየትነ ዐውል ደም፡ ዓጭም 
ወዝያደት ክሉ ዐውል እስትሽሃድ 
ሰበት ገብአት ቱ። ሕርየት እግል 
ሸዐብ ኤረትርየ መዐነተ እለ ወእላተ 
እንዴ ትቤ እግል ትውሰፈ ትሩድቱ። 
እግልሚ ሕርየትነ ቃልየት ወእብ 
ዐውል ቃሊ ለመጽአት፡ ወእብ ዐውል 
ቃሊ ለትመጽእ ህዬ እብ ዐውል ቃሊ 
እግል ትሕፈዘ ወትዳፌዕ ዋጅብቱ። 
እለ ምን ገብአት ተ ህዬ ሸዐብ 
ኤረትርየ ጀላብ ሕርየቱ ወእስትቅላሉ 
ዲብ ልብል፡ በዲር ዲብ አርበዓታት 
እብ ንዳል ስያሰት እት ክሉ ሐዘየ። 
እብ ንዳል ስያሰት ክምሰል ኢተዐወተ 
ወዐለም እዝን ጽምት ክምሰል ሀበቱ፡ 
ዲብ ሄለል ሰብተምበር 1961 በዐል 
እኪት እብ እኪት እንዴ ቤለ ግድለ 
ስለሕ አስተብደ። ሐቆ እሊ ስኒን እሊ 
ህዬ ሸባብ ኤረትርየ ለሀይ ከለሀይ ዲብ 
ወርስ ወለሀይ ከደርብ ለሀይ ዲብ 
ለአገውሕ ወልትወረብ ዲብ ሽፍር 
ኣተየ።

እለ እብ ዐውል ቃሊ ለመጽአት እለ እብ ዐውል ቃሊ ለመጽአት 
ሕርየትነ እብ ከአፎ እግል ንዕቀበ ብነ?ሕርየትነ እብ ከአፎ እግል ንዕቀበ ብነ?

ሕርየትነ እግልነ ሸረፍ ዐቢተ። 
ዲመ እንሸንን ወንትሐበን እበ። ሕርየት 
ህዬ እግል ዎሮ ሸዐብ አካነ ዐባይተ። 
እለ ምንገብአት፡ሕነ ፊነ ሹሀዳነ እግል 
ነአትምም ገአነ ምንገብእ እለ እቦም 
ለትረከበት ሕርየት እግል ንሕፈዘ 
ወእግል ንራዕየት ወላመ ሹሀዳነ ለእት 
ግራሆም ሐደገዎም ዕያሎም እግል 
ንራዔ ወእግል ንርፈዕ ብነ። ከሰበት እሊ 
እለ እብ ደም ወዐጭም ወዝያደት ክሉ 
ህዬ እበ ቃልየት አርወሐት ለመጽአት 

ኣድም መሓመድዐሊ ኣድም ዲብ ምዴርየት ቅሮረ ዲብ ጋገት ትወለደ። ምስል 
ዐዱ ዶል ዲብ ንዋይ ውዶል ዲብ ሐርስ ህዬ ዲብ ደዋዬሕ ቅሮረ ዐበ። ኣድም ዲብ 
ንእሹ በክት ድራሰት ሰበት ኢረክበ፡ ዲብ መድረሰት ይአተ። ምን ሰነት 1984 ህዬ 
ዲብ መሐበር ሸባባት ዲብ ምዴርየት ቅሮረ እንዴ ትነዘመ ክምሰል ክሎም ሸባብ 
ኤረትርየ ለወድዉ፡ ነፈር ሸባብ እንዴ ገብአ ክሉ ምኑ ለልጠለብ ዋጅባት ለአገዴ 
እንዴ ዐለ ሐቆ ሕርየት ዲብ ሰነት 1996 ዲብ ሓምሳይት ደውረት ክድመት ወጠን 
ሳወ ትከረ። ተድሪብ ክምሰል አንበተ ህዬ ዲብ ዐሰብ ዲብ ኮር 161 በጽሐዩ። ወዲቡ 
እንዴ ገብአ ጀላብ ስያደት ወጠን ለእብ ወያኔ ለተአወጀ እትነ ወራር ዲብ ዳፌዕ ዲብ 
ሰነት 1999፡ ዲብ መዳፈዐት ወጠን ዲብ እንቱ ክቡድ ጅረሕ እንዴ ትጀረሐ ጀላብ 
ወጠኑ ወሸዐቡ መስከነ ወዮም ዲብ መዐስከር ደንደን ምስለ እግል ሕርየት ወእግል  
ስያደት ለመስከነው ምሔርበት ህለ። ከእብ ክሱስ እሊ ወብዕድ ለእብ ውዛረት 
ተዕሊም ልዳሌ ሬድዮ ምህሮ እግል ዐባዪ ምስሉ ለወዴተ መቃበለት እግል ንርኤ፡-

ሕርየትነ፡ ሓስዳም ለልትዐዳወወ 
ይሐግለት። ሐቆ ሕርየትመ ለናይ ማሌ 
ንዳል እበ ትወቀለት ወእበ ደቀበት 
ገበይ እበ ሐዲስ ግም ጀላብ ስያደት 
ወጠን ለንዳል አተላለ ወአስክ እለ 
ለአተላሌ ህለ። እግልሚ ሕርየት ሸዐብ 
ኤረትርየ ክምሰለ ብዕድ ሕርዮታት 
እብ ሀቦ ኢተሀየበት። እብ ቃሊ ዐውል 
ሰበት ትረከበት ህዬ ዮመ ክምሰለ እት 
ማሌ እግል ንሕፈዘ ወእግል ንዳፌዕ 
እለ ዋጅብናቱ፡ ወዋጅብነ ምን ገብኣቱ 
እሊ ዮም ዋርሳይ ለትበሀል ለህለ ግም 
ሐዲስ ዲብ ክል ርክነ እንዴ ገብአ፡ 
እብ ደሙ ወዓጭሙ ክሉበ ለህለ።

እንተ ዎሮ ምነ እግል ስያደት እንተ ዎሮ ምነ እግል ስያደት 
ወጠን ለመስከነው እንተ ከእብ ሰበት ወጠን ለመስከነው እንተ ከእብ ሰበት 
እሊ ሚ ልሰመዐከእሊ ሚ ልሰመዐከ

አማንቱ ዎሮ መስክን ዲብ ህለ 
እግል ልትሰምዑ ቀድር፡ እግልሚ 
በዲር እብ ክልኦት እግርከ ዲብ 
ትስዔ ወተአለምቤ ለዐልካሁ ወዮም 
በዐል ዐጀለት እንዴ ገብአከ አዳም 
ደርከክ ዲብ ህለ አማንቱ እግል 
ልሰመዐከ ቀድር። ላኪን እብ ዓመት 
ዶል ተአትዋይን ወምንከ ለለሐምቆ 
ዶል ትርኤ ወዝያደት ክሉ ህዬ ኢኮን 
ገሮቦም አርወሐቶም ለሰበለውመ 
ሰበት ህለው ወምንከ ወለዐል ጅረሕ 
አው ምስክነ ለቦም ሰበት ትርኤ፡ እብ 
ምስክናከ እግል ትሽዐር ኢትቀድር። 
ሐሬ ምስክነ ለልትበሀል ናይ ዐቅልቱ 
ዲኢኮን ናይ ጀሰድ አው ገሮብ 
ኢኮን። እግልሚ ዐቅልከ ሰበት ህለ 
እብ ወጠንከ እግል ትሕሰብ ወትፈክር 
ትቀድር።

መዐስከር ደንደን ዎሮ ምነ መዐስከር ደንደን ዎሮ ምነ 
መስከብ ሐበንቱ። ከዲብ እሊ መዐስከር መስከብ ሐበንቱ። ከዲብ እሊ መዐስከር 
እሊ ለህለው ምሔርበት እብ ከአፎ እሊ ለህለው ምሔርበት እብ ከአፎ 
ትወስፎም?ትወስፎም?

አማንቱ መዐስከር ደንደን መስከብ 
ሐበንቱ። እሊ እንብል ዲብ ህሌነ፡ እትሊ 
መዐስከር ደንደን ለማሌ እግል ሕርየት 
ወዮም እግል ስያደት ወጠን ገሮቦም 
ቃሊ ለነቅሰ ወለመስከነው ሳክናሙ 
ህለው። እሎም ፍራስ ምሔርበት እብ 
ፍንቱይ ለማሌ ዲብ መደት ሕርየት 
ጀላብ ሕርየት ለመስከነው፡ ሰልፎም 
አስክ እለ ዲብ ዐጀለት ምስኩናም 
እግል መደት 48 በህለት ዲብ ሰነት 
1976 ለተሐከረ ወዲ ክብሮም ዲብ 
አምዕል አምኣት ግራማት ሕቡብ 
ወጀዕ ዲብ ልቅሕም ፍንጌ ዐጀለት 
ወዐራት እግል መደት 48 ሰነት ምስል 
ውጀዕ ድቁብ ነብር ዲብ ህለ፡ እሊ 
እግል ኖሱ ዐውል ሕርየት አክልአይ 
ቃሊ ክምቱ ለአርኤከ። ቀደም ገሌ 
ሰኖታት ለአስተሽሀደ፡ ምሔርባይ 
መሕሙድ ዓምር፡ ምስክናሁ ዎሮ 
እንዴ ኢገብእ ደብል ለመስከነ ዕንታቱ 

ለተሐጀበ ወእዘኑ ለጸመ ምሔርባይ 
ዐለ። ህቱ ላኪን ለሳደፈዩ ጅረሕ 
ጀላብ ሕርየት ሰበት ገብአ ትከበተዩ። 
በዲር ዲብ ፖርሱዳን መለሀዩ ሽሂድ 
ተስፋይ እግል ልትፋሀም እንዴ ቤለ 
እብ ሸክል እብ እዴሁ እንዴ ተምተመ 
ለልትፋሀም እቡ ሕሩፍ እንዴ 
አትላጠአ እሉ፡ መሕሙድ እብሊ 
ሕሩፍ ለብእቱ ሎሕ ዲብ ገይስ ወእግለ 
እግል ልትፋሀም ምስሉ ለቀድር ነፈር 
ለሕሩፍ ዲብ ለአተማትሙ ልትፋሀም 
ዐለ። መሕሙድ ረቢ ልርሐሙ ፋርስ፡ 
ክልዶል መስከንኮ እንዴ ኢልብል፡
ልባሼ ኖሼ እግል ሕጸብ፡ ቤቼ ኖሼ 
አነዝፍ፡ ዐራቼ ኖሼ እነጽፍ ዲብ ልብል 
ወዲብ ክሉ ሕያይ ወዑፉይ እግል 
ልሻርክ እቱ ለቀድር ወራት ሻርክ 
ዐለ። ዲብ ደንጎበ ህዬ ሐቆ ሕርየት 
እንዴ ሀደ ክልኤ ወለት ወዎሮ ሕጻን 
ወልደ ወአዋልዱ እንዴ አትሀደ ዮም 
አዋልዱመ እማት ገብአየ። እለ ፍንጌ 
መሕሙድ ወተስፋይ ለዐለት ዕላቀት 

ህዬ፡ ሐቆ እስትሽሃዱ ዲብ ጀሪደት 
ሓዳስ ኤርትራ፡ ምልህዮት መሕሙድ 
ወተስፋይ እበ ልብል አርእስ እት 
ከፈፍል ፋግር ዐለ።

አዜመ ሐቆ ሕርየት ለንዳል 
ይዓረፈ። እግልሚ ማሌ እብ ዐውል 
ቃሊ ለመጽአት ሕርየት፡ ለሐዲስ ጂል 
እግል ስያደተ እት ልብሎ፡ ዲብለ ሐቆ 
ሕርየት እብ ወያኔ ለሳደፌነ ሐርብ 
ለመስከነው ወለአስተሽሀደው ሑዳም 
ኢኮን። ዲብ እሊ መዐስከር ሐበን 
ለህለው ምሔርበት ህዬ ብዝሓም 
ህለው። እሎም ነኣይሽ ሸባብ አሰር 
አበዎም እንዴ ተለው፡ ሸዐብ ኤረትርየ 
እግል ሕርየቱ ወስያደቱ ለደፍዐዩ 
ዐውል ቃሊ ልትርኤከ። ገሌ ምነ 
ዲብ መዐስከር ደንደን ክሉ ገሮቦም 
ለትሸለለ ምሔርበት ሀለው። ዎሮ 
ምን እሎም እብ ኤማኑ ወስሙዱ 
ለልትአመር ምሔባይ ኣድም ክሻ 

ቱ። ኣድም፡ እገሩ ኢልትሐረክ እደዩ 
ኢልትሐረክ ኖሱ ኢልትበለስ፡ ኖሱ 
ኢበልዕ ወኢሰቴ። እምበለ ድህር 
ክርንቱ ለእለ ትሰሜዕ ክሉ እብ አዳምቱ 
ለገብእ እሉ። ልባስ እንዴ ገልበበዩ እሉ 
እግል ለሀርስመ ኢቀድር። ላኪን እብ 
ፈድል መልሂቱ ወእብ ፈድለ ስቡላም 
ሐካይም ወመረብየት አስክ እለ ነብር 
ህለ። ኣድም መስከንኮ ምን እላዲ ሞት 
ተሐይሰኒ እንዴ ቤለ ንየት ይሓጨረ 
ወኢትዳየገ። እግለ ረቢ ወደየ ህዬ 
ሰብር ወኤማን ሐረ። እሊ ጀላብ 
ስያደት ለመስከነዩ ምስክነ ህዬ፡ አሰናይ 
ለስያደት ሰብተት ወሸዐብ ኤረትርየ 
እግለ እብ ሰዳይት ለዋጀሀዩ ወራራት 
አባይ አፍሸላቱ ለልብል። ኣድም 
ዲመ መዕነውየቱ ዐባይ ሰበት ገብአት፡ 
ደለ ጌሰ ወበጽሐ፡ ልባስ ሰዋክንየት 
ወስዴሪት ጸላም ወዕመት ገዛፍ 
አምጸኦ እዬ፡ ልብል ዲብ ህለ፡ ኖሱ 
ለኢለብሰ ወእንዴ ለብሰ ለኢገናድል 
እበ ሰዋክንየት አው ሽገት ጠልብ ዲብ 

ህለ፡ ለኤማኑ ለርኤከ። ምስል እሊመ 
እበ ሀለ ቴለል ልትካበረከ ዐድነ ከፎ 
ህሌት ወራታት ዐማር ከፎ ልትሰርገል 
ህለ። አባይ ሚ ልብል ህለ፡ ወለመስሉ 
ልብል ዲብ ህለ፡ ዲብ ወጠኑ ለህለ እሉ 
ረአይ ወኤማን ለአርኤከ። እብሊ ዲብ 
እሊ መዐስከር እሊ ተምሳል ወኣሳር 
ናይለ ጀላብ ሕርየት ወስያደት ለገብአ 
ንዳል ለለርኤ ዳይም ወሳብት ትምሳል 
ቱ።

ዲብ ደንጎበ ኣድም እንተ ሐቴተ ዲብ ደንጎበ ኣድም እንተ ሐቴተ 
ወለትከ፡ ላኪን ግራሁ እብ ሰበብ ወለትከ፡ ላኪን ግራሁ እብ ሰበብ 
ምስክናከ ውላድ ኢወሰክከ፡ ከእብ ምስክናከ ውላድ ኢወሰክከ፡ ከእብ 
ሰበት እሊ ሚ ልትሰመዐከ፧ሰበት እሊ ሚ ልትሰመዐከ፧

እበ ረቢ ለቀስመየ እግልከ ተአምን 
ገአከ ምንገብእ፡ ክሉ መቃሲም ቱ። 
እብ ሰበብ ምስክናሆም ክሉ ረአሱ 
እምበል ውላድ ለተርፈውመ ሑዳም 
ኢኮን። አነ ላኪን ረቢ ሐመድኮ ሐቴ 
ወለት ዋልድ ምንመ አነ እሊ ፈድል 

ምን ረቢቱ ወአክል ብዝሓት እርእየ። 
እብሊ ውላድ ኢወሰክኮ እንዴ እቤ 
ለልሰመዐኒ ገሀይ ይህለ። አነ ረቢ 
ቃስመ እዬ ለዐለ እለ ሐቴ ወለቼ 
አክል አልፍተ እግልዬ፡ ረቢ ዕምር 
ጥዉል ወርዝቅ ብዙሕ ለሀበ። ህተ 
ሳወ እንዴ ይእትከሬ ዲብ ሰነት 1994 
ወለድክወ፡ ሐቆሀ ዲብ ክድመት 
ወጠን ክምሰል ጊስኮ ወራር ወያኔ 
ሰበት ሳደፈ ይአቅበልኮ። ዲብ ሰነት 
1999 ሰበት መስከንኮ ህዬ፡ ሕልብዬ 
ወነጹፍዬ እለ ሐቴ ወለቼ ተ። ለእግል 
እወስኮም እቀድር ለዐልኮ ውላድ ህዬ 
ጀላብ ስያደት ወጠን ትበረዐኩዎም። 
ወጠን ህዬ ክሉ ተ። ምለዐል ውላድ 
ወምለዐል ማል ወዳር ተ። በዲር 
እግል ሕርየተ፡ ወሐቆ ሕርየትመ 
እግል ስያደተ ዐውል ቃሊ ደፈዐ 
ወልሰዕ ልደፈዕ ህለ። እብ ፈድል እሊ 
ዐውል እሊተ ህዬ እትለ ደረጀት እለ 
ለበጽሐት። ለሐቴ ወለቼ ዮም እንዴ 
ደርሰት ደረጀት በጽሐት። ሐቆሁመ 
እንዴ ተሀዴት እም ሰለስ  ውላድ 
ጋብአት እዬ ህሌት። እሊ እግል 
ኖሱ ፈድል ምን ረቢቱ። ወጠን ሐቆ 
ህሌት ክሉ ህለ። ጀላብ ወጠን፡ ጀላብ 
ሕርየት ወጀላብ ስያደት ህዬ ሸዐብ 
ኤረትርየ ውላድ ኢቤለ፡ ማል ኢቤለ 
ወዳር። እት ጀላብ ወጠን ክሉ ከሀለ። 
ጀላብ ሕርየት ወስያደት ህዬ አዜመ 
ክሉ እግል ንክሀል ቱ። እምበል ወጠን 
ሸረፍ ወሐበን ሰበት አለቡ።

ዲብ ደንጎበ እብለ መናሰበት እለ ዲብ ደንጎበ እብለ መናሰበት እለ 
ለትብለ ምን ብከ?ለትብለ ምን ብከ?

አይወ ሕርየት ቃልየት ተ። እምበል 
ሕርየት ሸረፍ አለቡ ወሐበን። ዮም 
እት ለትፈናተየ ድወል ቃንጽ ለህለ 
ነዐር እንርኤ ህሌነ። እብ ኢረኪብ 
ሰላም ህዬ ሸዐብ ልሸዕተር ወአስክ 
ዐለዮ ልትፈንጠር ህለ። እሊ መራሕል 
እሊ ህዬ ሸዐብ ኤረትርየ ዝያደት 
ክሉ ሰበት ለአምሩ ወሐልፈ እቡ፡ 
ደማን ሰላም ህሌት ምንገብእ ሕርየት 
ዳይመት እግል ትግበእ ትቀድር። 
ከሸዐብ ኤረትርየ እብ መናሰበት 33 
ሰነት ሕርየት ረቢ ሸር ሓስድ ወቦዛይ 
ልክልኡ። ሕርየትነ፡ብዲማ ትንበር 
እግልነ። ክሉ ሸዐብ ኤረትርየ፡ ዐውለ 
ሰበት ለአምር ዮምመ ክመ እት ማሌ 
ክምሰል ሬክባይ ዕንቱ እግል ልዕቀበ 
ወልሕፈዘ ለአስትህል። ሕርየት ለአለቡ 
ሸረፍ ወሕሽመት ሰበት አለቡ። ደማን 
ሰላም እብ ሰባት ለትበሀለ እቡ ህዬ፡ 
ሕርየት እግል ትስበት ገአት ምንገብእ 
ሰላም ወመስኩበት እግል ተሀሌ በ። 
ጀላብ ሕርየት ወስያደት ህዬ ሸዐብ 
ኤረትርየ ክሉ ወደ ወግረ እላመ ክሉ 
እግል ሊዴ ቡ። እግልሚ ሕርየት 
ቃልየት ሰበት ገብአት። ወሹክረን።

ምሔርባይ ኣድም መሐመድዐሊምሔርባይ ኣድም መሐመድዐሊ

ኣድም መሐመድዐሊ ምስል እምዕያሉ ኣምነ ወወለቱ ፋጥነኣድም መሐመድዐሊ ምስል እምዕያሉ ኣምነ ወወለቱ ፋጥነ

ደማነት ሰላም እብ ሰባት!ደማነት ሰላም እብ ሰባት!

ነባሪ ስምሐነባሪ ስምሐ

መሳምሓይ ከሪምቱ (ቃሊ) 
ልትበሀል ብዙሕ አውካድ 
እንሰሜዕ፡ ስምሐ ዲብ ሸዐብ 
ኤረትርየ እት ምዕላይት 
መንበሮሁ ለሀሌት ለትወለደ እበ 
ወለልትቀበር እበ ዓደት ሐቴ 
ምን ቃልያት ቅየሙ ወነባሪሁተ። 
እኪት በዕለ አኬበ፡ እንዴ ቤለ 
እት ትገበእኮ ወአኬኮ እግል 
ለንገርግር ወአከር እንዴ ጸብጠ 
ተርህ እግል ልንበር ኢለሐዜ 
ቀዳሚት እንዴ ትረሰዐ ሐያት 
ሐዳስ እብ ልብ ላጽሕ ለአነብት። 
እሊ እት ኖስነ፡ እት ሐውነ 
ወአግዋርነ ለእንርእዮ ገብእ እት 
ሀለ እተ ንዳልነ ወእተ እብ ደምነ 
ተከልናሀ ደውለትናመ እንርእዮ 
ለሀሌናቱ። እግል ገሌ መግለል 
መስሎ፡ ናይ ማሌ ማሌ ለትረሰዕነ 
መስሎ፡ እግል ኤረትርዪን ላኪን 
ስምሐ ዲብ እለ እድንየ እብ 
ራሐት ለተነብሮ፡ ልቡ ለተቀሴ 
ለአለቡ ሸዐብ ሕቡን እግል 
ቲደዮ ቃድረት ለሀሌትተ።

ለሐልፈ እስትዕማራት እንዴ 
አጽናሕናሁ እስትዕማር አቶብየ 
ዲብ ኤረትርየ ለኢወደየ እኪት 
ኢሀሌት። ዐዶታት ነደ፡ ሸዐብ 
እት አብያቱ እንዴ ትደበአ 
እሳት ቀርሐት እቱ፡ እብ ደባባት 
ትካየደ፡ ንዋዩ ትዘመተ ተሓረደ 
ወትረሽረሸ፡ ለጅአ ወትሻዕተረ። 
ውላዱ ስለሕ እንዴ ረፍዐው 
ደውለቶም እግል ለሐርሮ መራር 
ከህለው፡ ጸምአው ወሰፍረ፡ 
ዐርቀው ወተገው፡ ጸልዐው 
ወመስከነው፡ ወእብ ዐቢሀ 
አስተሽሀደው። እት ሐንቴ አባይ 
እንዴ ወድቀው ለትጸበጠው 
ሀዬ እስትሽሃድ ለልትሐሬ ምነ 
መንበረት ሓለፈው፡ ብዝሓም 
ምኖም ሀዬ ላመ እስትሽሃድ 
ኢተርፈዮም ትረሸነው። 

እሊ ክሉ ለርኢ እግለ 
እት እዴሁ በርደ ዴሽ አባይ 
ሚ ወሐድገ እቱ፡ እብ ሀሩር 
ክትፈት እብ ክትፈት ወጋረበዩ። 
ላኪን ክምሰልሀ ኢወደ። ፋርስ 
እት እሊታት ኢልትረከብ፡ 
ውላድለ ሸዐብ ቃሊ ሙናድሊን 
ቀትል ማይት ፈራሰት ክም 
ኢኮንቱ ለለአምኖ። ምነ 
እተ ክፉፎም ሀሌት ብራሾ 
ለሰትዎም፡ ጅሩሓሞም ለቀድር 
እት ለትመንቁሾ ወለኢቀድር 
እንዴ ረፍዕዎ አካን ሐኪም 
ለአበጽሕዎ፡ ሙሩካም ጥያራት 
ወቀዝፍ እግል ኢልርከቦም እብ 
አካናት ደሐን እት ጌሉሎም 
መስከብ አሲሪን ለበጽሕዎም፡ 
እት እዴሆም ክም አተው 
እምበል ደሐን ፈትሐ አለብኩም 
እት ልብሎ ለደፍእዎም። 

ሰውረት ኤረትርየ ምስል ሸዐብ 
አቶብየ እቢ ክም አለበ፡ ሸዐብ 
አቶብየ እግል ኖሱ ሕርየት ክም 

አሲሪን አባይ መደውሻሽ ውቃው እዝ 1984አሲሪን አባይ መደውሻሽ ውቃው እዝ 1984

አሲሪን ሐርብ ካቲመ፡ ማሌ ደም ጼኔኒ ወዮም ክትልኩም ደውኒአሲሪን ሐርብ ካቲመ፡ ማሌ ደም ጼኔኒ ወዮም ክትልኩም ደውኒ

ለሐዜ ወእለ ሕርየት እለ እብ 
ንዳል ክም ትመጽእ ወህቶምመ 
እተ ንዳል ዶሮም እግል ለሀሌ 
እሎም ዋጅብ ክምቱ ተውዕየት 
ልትሀየቦ። ቅዌት ለኢአብደው 
ክም ልትዐለሞ፡ ምነ እት 
ድዋሮም ሀለ እት ልትነፉዕ 
ርሖም እግል ልቅደሮ፡ ዓዳቶም 
እግል ልጠውሮ፡ ዓፍየቶም እግል 
ልዕቀቦ ምህሮ ወአትፋዛዕ ገብእ 

እሎም። 

ወቅቱ ክም ተመ ሀዬ እብ ሞል 
ምዕሎም እብ ኣላፍ ወዐስሮታት 
ኣላፍ አስክ ዐዶም፡ አስክ ካርጅ፡ 
አስክ ተናዚም አቶብየ፡ ወእብ 
ሕርያኖም ለዐተቄነ ሸዐብ 
እግል ንክሐስ ምስል ጀብሀት 
ሸዕብየት ተሕሪር ኤረትርየ 
እግል ንናድልቱ ለቤለው ሀዬ 
ሙናድሊን እንዴ ገአው አስክ 

አርወሐቶም ቤዘ ሸዐብ ለወደው 
ሀለው ወለተርፈውመ ክም ክሉ 
ሙናድል እት ዐማር ወጠን 
ሀለው። 

ቀደም 33 ሰነት  ሰምበት 
ዐባይ ዮም 19 ማዮ 1991 
ሰዐት 10፡00 አዳውሕየት እት 
ጀብሀት ደቀምሐሬ ለአምበተ 
ሐርብ ካቲመ፡ ሙናድሊን 

ጀብሀት ሸዕብየት ተሕሪር 
ኤረትርየ  ጅምዐት 24ማዮ 
ሰዐት 10፡00 አዳውሕየት 
ዐዲጓዕዳድ ዐዲጓዕዳድ አተው 
ወታመት ሕርየት ኤረትርየ 
እግል ክሉ ሸዐብ ኤረትርየ 
ወፈተቹ ትበሸረት። አትኒን 27 
ማዮ 1991 ሀዬ መዲነት ዐሰብ 
እት ሐንቴ ዴሽ ሸዕቢ አቴት። 
ለበዜሕ ምን ዴሽ አቶብየ 
መይት ወልትጸበጥ እት ሀለ 

ሕዳም አስክ የመን ወጅቡቲ 
ሀርበው። እብ ጀሀት መንደፈረ፡ 
ዐዲ ዃለ ለዐለ ዴሽመ መረብ 
እንዴ ተዐደ እግል ሊጊስ እት 
ለዐተግትግ ዲብ ክሳድ ዕቃ 
ምሔርበት እንዴ ሀግተው እሉ 
አስልሓቱ ወመምተልካቱ እንዴ 
አተክረዉ እተ ዶሎም ዐተቀዉ 
ከእብ ትግራይ እንዴ አበለ 
ዐዱ ትሳረሐ። ጀሀት ምውዳቅ 

ለወድቃመ ሕዱድ ሱዳን 
እንዴ ኢልትዐዴ አስልሓቱ 
ወመምተልካቱ እንዴ ከረ ክም 
ልትማረክ ገአ። 

እት እያም ከዋትሙ ደርግ 
እት ኤረትርየ ለዐለ እሉ ካልኣይ 
አብዮታይ ለልትበሀል ዴሹ 130 
3ልፍ እብጹሑ ዐለ። ወክሉ እተ 
ሐርብ ምነ ከምደ እተ ትጸበጠ 
ገአ። እብ ዓመት እትሊ ሐርብ 

ካቲመ 80 አልፍ እት ገበይ 
ከረን ወበርከ፡ ሐድ 21 አልፍ 
እት ክሳድ ዒቀ፡ ሐድ 13 አልፍ 
እት አስመረ ወድዋረ ምን ዴሽ 
አባይ ትማረከ። እብ ጀሜዕ 114 
አልፍ ዴሽ ደርግ ትጸበጠ። ሐድ 
16 አልፍ ሀዬ እተ ሐርብ ሞተ። 

ምን አስለሓት ሀዬ እምበል 
ለእት ሐርብ ትደመረ ወሰለስ 
ደባበት ምስል ገሌ መካይን 
ሰዳን ለአተየ ክሉ አስለሓት 
ካልኣይ አብዮታይ ዴሽ ደርግ 
እት እዴ ጀብሀት ሸዕብየት 
ተሕሪር ኤረትርየ በርደ። 200 
ደባበት፡ 50 ናይ 130 ሚሊ 
ሜተር መድፌዕ፡ 171 ናይ 122 
ሚ።ሜ መድፌዕ፡ 44 ቢ ኤም 
21፡ 18 ቢ ኤም 24፡ 127 ዙ 
23፡ 1038 ሞርታራት ወብዕድ 
የመለቡ ምግባይ ወከፊፍ 
አስለሓት እት እዴ ዴሽ ሸዕቢ 
አተ። 

ለምሩካም እተ ዶሎም 
ተዐተቀው ወአስክ ዐዶም 
ትሳረሐው። እት ገበዮም ምን 
ገብእ ወአስክ ዐዶም አስክ 
ልትሳሩሕ እኩባም እቱ ለዐለው 
አካናት ሸዐብ ኢሐርጸጸ እቶም 
አክል አክል  ነብረ ወማይ 
ሐነከዮም ወአወከዮም። ብርድ 
እግል ኢልእዘዮም ልባስ 
ወበጣጢን ሀበዮም።

ሸዐብ ቃሊ ክእናቱ፡ ሳሜሕ፡ 
ሰኔት ለዘርእ ሀዬ ኣክረቱ  
ትሰኔ፡ ለተሐበከት እሉ ከይነት 
ትትባተክ፡ ለትቀርሐት እቱ እሳት 
ትረምሽ፡ ለየብሰ ምድሩ ጠልል 
ፍሩሩ ለዕይሩ ወዓይሩ ለአጸቤሕ 
እሉ። እሊቱ እት ሰላም እግል 
ልንበር ቀድረ። ሰላሙ



12ገጽ17ይት ሰነት ዕልብ 22 ሰንበት ንኢሽ 25 ማዮ 2024

ደማነት ሰላም እብ ሰባት!

ስወር

ደማነት ሰላም እብ ሰባት!ደማነት ሰላም እብ ሰባት!

ፈራሰት ማሌ - እግል ፈራሰት ዮም!

